
8 noyabr 2024-cü il, cümə Təsisçi: Naxçıvan Muxtar Respublikasının Ali Məclisi
Doğma, canım-varlığım qədər sevdiyim
Azərbaycanım mənim qibləgahımdır

Azərbaycan xalqı 200 ilə yaxın
müddətdə ölkəyə rəhbərlik edənlərin
səriştəsizliyi, səbatsızlığı ucbatından
müxtəlif xarici siyasi dairələrin ideolo-
ji təhdidlərinin, şəxsi maraqlarının
əsas hədəfinə çevrilərək torpaqlarını
qarış-qarış itirirdi. “Böyük Ermənis-
tan” yaratmaq amalı ilə qəbul olunan
bu ədalətsiz hökmə, nəhayət ki, 90-cı
illərdə xitam verildi, ölkəni əbədi uçu-
ruma sürükləyən daxili, xarici təxri-
batların qarşısı alındı. Ümummilli 
Lider Heydər Əliyevin uzaqgörənliyi,
qətiyyəti sayəsində ölkəmizdə siyasət
xalqın mənafeyinə – dövlətçiliyin möh-
kəmləndirilməsi, respublikanın inkişafı
və itirilən ərazilərin yenidən geri qay-
tarılmasına yönəldi. Azərbaycançılıq
ideologiyası üzərində gənclərlə aparı-
lan iş, beynəlxalq nəqliyyat marşrutla-
rına, ticarət xəttinə qoşulmaqla güc-
ləndirilən iqtisadiyyat və bunların mü-
qabilində reallaşdırılan ordu qurucu-
luğu tədbirləri sayəsində hərbi qüdrə-
tin artırılması ilə Azərbaycan hərtərəfli
müstəqillik əldə etdi, regionda söz, nü-
fuz sahibinə çevrildi...

Səhifə 6-7

Şəhidlərin 
xatirəsinə 
ağacəkmə 
aksiyası keçirilib

Sənə minlərlə 
can qurban, 
yetər ki, 
sən dalğalan

Səhifə 3

“Əziz Şuşa,
biz qayıtdıq!”

Səhifə 2

Səhifə 5

Səhifə 4

Azərbaycan
TDT-nin iqtisadi
inkişafında 
mühüm rol 
oynayır

  Azərbaycan xalqı bir olub torpaq-
larını azad etdiyi kimi, onu gülüsta-
na çevirməyi də bacarır. Necə ki bu
gün Şuşa şəhərinin Baş planı əsa-
sında böyük işlər görülür. Bu plan

hazırlanarkən onun tarixi əzəməti-
nin qorunması əsas götürülüb.
Azərbaycanın mədəniyyət paytax-
tında həyata keçirilən bütün layihə-
lər tarixlə müasirliyin vəhdəti üzə-
rində qurulur. Prezident cənab 
İlham Əliyevin və birinci xanım
Mehriban Əliyevanın Qarabağın
tacı, bütün Türk dünyasının mədə-
niyyət paytaxtı Şuşada açılışında və
təməlqoyma mərasimlərində iştirak
etdikləri sosial obyektlərin say tər-
kibinə diqqət yetirsək, həyata keçi-
rilən bərpa-quruculuq işlərinin miq-
yasını təsəvvür edə bilər və “torpaq
öz sahibinin əlində cənnətə dönür”
fikrinin nə qədər yerinə düşdüyünü
görərik. 4 ildir, doğma torpaq rahat
nəfəs alır, qurulur, bərpa edilir.
Şuşa beynəlxalq səviyyəli tədbirlə-
rə ev sahibliyi edir. Azərbaycanın,
Türk dünyasının mədəniyyət pay-
taxtı adını qazanıb, Türk dünyası-

nın zəfər zirvəsinə şahid olur. Azər-
baycan Prezidenti öz siyasi gücü ilə
dünyaya Şuşadan mesaj verir. Vax-
tilə düşmən vandallığının qurbanı
olan abidələr bərpa edilir, Şuşa tari-
xi günlərə şahid olur. Şuşa şəhərin-
də öz ocağına dönən insanların səsi
eşidilir. Uşaqların gülüşü qayıdıb
Şuşaya, artıq ilk toy, ilk körpə se-
vinci də duyulur Şuşada. 
  Şuşa dörd ildir ki, təkcə Vaqifin,
Natəvanın sözü, Üzeyirin musiqisi,
Pənahəli xanın qürbətdə dayanan
ürəyi deyil. Şuşa Təbrizlərin gözü-
nün nuru, Orucların sağ əli, Adillə-
rin son nəfəsi, Vüsalların vüsalı,
Elnurların son sözüdür. 
  Şuşa igid oğulların son nəfəsində
dediyi sözlərin şahididir. Şuşa əli,
ayağı, gözü bu torpaqda dəfn olu-
nan qazinin göz nuru, tutan əli, ye-
riyən ayağıdır. Şuşa bir xalqın
möhtəşəm qələbəsinin, birliyinin,
zəfərinin simvoludur. 

- Ramiyə ƏKBƏROVA 

Əziz Şuşa, biz səni dirçəltdik  

  Biz qayıtdıq ilmə-ilmə, addım-
addım. Torpağının hər qarışına
can qurban edib, bayraq ucaldıb
qayıtdıq. “Arzu edirəm ki, sizinlə
birlikdə gedək Şuşaya”, – deyən
Ulu Öndərin arzusuna Onun özü
qədər inanıb, “Şuşasız işimiz ya-
rımçıq qalar”,  – deyən Ali Baş
Komandanın ətrafında birləşib qa-
yıtdıq. Vaxtilə ermənilərin “dağ-
larda toy” əməliyyatı ilə işğal et-
dikləri elə həmin dağlarda onlara
tarixboyu unuda bilməyəcəkləri
toyu tutub qayıtdıq. 28 il bizsiz
yaşayan o dağlara, yaylağa, Cıdır
düzünə, Çətir şəlalənə qayıtdıq.
Xarıbülbülün seyrinə çıxmağa tə-
ləsən igid Vətən oğullarının canı
bahasına qayıtdıq. Dünya hərb ta-
rixində görülməyən bir döyüşlə,
sıldırım qayaları şəhidini çiynində
daşıyan oğulların, günlük ruzisini
orduya bağışlayan, evini düşmən
mərmisi dağıtsa da, dövlətimiz
var olsun, ev-eşiyimiz cəbhədəki
əsgərlərə qurban olsun, ta ki on-
lara düşmən gülləsi dəyməsin de-
yən Azərbaycan xalqı sayəsində
qayıtdıq. 
  Həmin gün “Qafqazın sənət mə-
bədi”, “Azərbaycan musiqisinin
beşiyi” və “Şərqin konservatori-
yası” adlandırılan Azərbaycanın
tarixi mədəniyyət mərkəzi və Qa-
rabağın tacı olan Şuşa şəhəri azad
olunanda illər öncə yazda batan
Günəş illər sonra payızda doğul-
du. Payızda doğulan yaz Günəşi-
nin al şəfəqləri təkcə Qarabağı
yox, bütün dünyanı işıqlandırdı.
Dosta nur saçdı, düşmənin gözü-
nü kor etdi. Şuşanın azad edilmə
planı hərb tarixinə iz saldı. Bəli,
həmin gün bu millət tarixin yenil-
məz səhifəsini yazdı. Azərbaycan
əsgəri bağrımızdakı yaranı öz canı
ilə sağaltdı. Vətən müharibəsinin
ilk günlərindən gözü yolda, qulağı
səsdə idi hər kəsin. Ulu Öndərin
ruhu şaddır... Düşməndən azad

edilən hər qarış üçün sevinirdik
və həsrətlə Şuşamızı gözləyirdik.
Və həmin gün gəldi... Vətən mü-
haribəsinin 42-ci günü igid Azər-
baycan əsgəri bizə ən gözəl günü
yaşatdı. Şad xəbəri Ali Baş Ko-
mandan öncə Ulu Öndərə onun
məzarı başında verdi: “Mən bu
gün Ulu Öndər Heydər Əliyevin
məzarını ziyarət etdim, onun
ruhu qarşısında baş əydim. Ürə-
yimdə dedim, xoşbəxt adamam
ki, ata vəsiyyətini yerinə yetirdim.
Şuşanı azad etdik! Bu, böyük
Qələbədir! Bu gün şəhidlərimi-
zin, Ulu Öndərin ruhu şaddır!
Gözün aydın olsun, Azərbaycan!
Gözünüz aydın olsun, dünya
azərbaycanlıları!”
  Şuşanın azadlıq günündən daha
gözəl gün ola bilməzdi bu xalq
üçün. Çünki həmin gün Şuşanın
köksünə illərdir, sancılan, onun
nəfəsini kəsən o yad cismi – er-
məni bayrağını qoparıb ayaqlar
altına atdı igid oğullarımız. Əlin-
də üçrəngli, ay-ulduzlu bayraq,
dilində Ulu Öndərimizin “Şuşasız
Qarabağ, Qarabağsız isə, ümu-
miyyətlə, Azərbaycan yoxdur”
kəlamı ilə Azərbaycan əsgəri Cı-
dır düzündə yallı getdi. Və bir
daha sübut etdi ki, bütün dünya
birləşsə belə bu xalqın ürəyindən
Vətən sevgisini silə bilməz. Bu
xalq əziz Şuşasını, xarıbülbülünü
heç kimə güzəştə getmədi. Həmin
gün bir xalqın 30 illik həsrəti bit-
mişdi. Müzəffər Komandan ata
arzusunu yerinə yetirən oğul şərə-
fini qazanmış, Vətənin oğlu ünva-
nına sahiblənmişdi. Tariximizin
səhifələrinə Müzəffər Komandan,
müzəffər ordu, qələbə sözləri ya-
zılmışdı. Həmin gün 250 il öncə
elə tarixin bu ayında ermənilərin
Azərbaycan torpaqlarına köçürül-
məsi üçün sərəncam imzalayan
rus çarı birinci Pyotrun sərəncamı
geri oxunmuşdu.            

  Ata vəsiyyətini yerinə yetirmək şə-
rəfinə nail olan Azərbaycan Prezi-
dentinin Şuşaya ilk səfəri üçün
2021-ci ilin 14 yanvar günü də təsa-
düfən seçilməmişdi. Müzəffər Sər-
kərdə üçün bu səfərin yanvarın 14-də
gerçəkləşməsinin ayrı rəmzi mənası
da var idi. Düz 39 il əvvəl, 1982-ci
ilin 14 yanvarında Şuşada Ulu Öndər
Heydər Əliyevin təşəbbüsü ilə inşa
edilmiş Molla Pənah Vaqifin məqbə-
rəsinin açılışı olmuş və həmin tədbir-

də cənab İlham Əliyev də iştirak et-
mişdi. 39 il sonra isə cənab İlham
Əliyev Şuşaya müzəffər Ordumuzun
Ali Baş Komandanı kimi öz ailə üzv-
ləri ilə qayıtdı. Zəfər yolu ilə. Düş-
mənin belini qıran Ordunun Ali Baş
Komandanı, müstəqil Azərbaycanın
Şuşaya səfər edən ilk Prezidenti kimi
Şuşada dalğalanan müqəddəs bayra-
ğımızın altında, qəhrəman hərbçiləri-
mizin önündə, biz bu torpaqlarda
əbədi yaşayacağıq deyə bəyan etdi.

39 ildən sonra yenidən 

 Bir payız gecəsində aləmə nursaçan
Ayın işığında xəfif küləyin asta-asta
dalğalandırdığı şanlı zəfər bayrağını
seyr edərkən Azərbaycanın Xalq şairi
Bəxtiyar Vahabzadənin “Bayraq” şeiri-
nin bu sətirlərini xatırlayıram:

Üçrəngli bayrağın kölgəsində mən 
Qaraca torpağı vətən görmüşəm. 
Zəfər güllərini dövri-qədimdən 
Bayraq işığında bitən görmüşəm. 
Bayraq mənliyimdir, bayraq kimliyim, 
Bayraq – öz yurduma öz hakimliyim.

Daim ucalasan! Savaş günündə 
Əsgər silahıyla səni tən görüm. 
Yalnız zəfər çalmış şəhid önündə 
Səni alqış üçün əyilən görüm.

 Düşüncələrim məni illər öncə-
yə aparır, tarixin tozlu səhifələ-
rindən çıxıb neçə-neçə igid
Azərbaycan  oğlunun  əlində
göylərə ucalan, o ucalsın, yerə
düşməsin deyə canından ke-
çən qəhrəmanlar gəlir gözlə-
rim önünə. İyirminci  əsrin
əvvəllərində bu torpağın başı

üstə cəmi 23 ay dalğalanan üç-
rəngli, ay-ulduzlu bayraq gəlir
ağlıma. Şərqdə ilk demokratik
ölkəni yaradan Vətən oğulları-
nın əlində müstəqil Azərbayca-
nın başı üstə ucalan bayraq.
Üçrəngli, ay-ulduzlu Azərbay-
can Bayrağı. Əhməd Cavadın
“Üçrəngli bayrağınla məsud
yaşa” yazdığı, Üzeyirin musi-
qisi ilə  dillərə düşən, sadə bir
azərbaycanlı qadının əli ilə üç
rəngi bir-birinə birləşdirib  ay-
ulduzla bəzədiyi bayraq. Müs-
təqil Azərbaycanın başı üstə
cəmi 23 ay dalğalanan o bay-
raq. 

Xain əllər  illər
öncə göylərdən endir-

di o bayrağı, amma
xalqımızın ürəyin-
dən silə bilmədi.
Ən dəyərli xəzinə
kimi saxlandı,
əzizləndi, gizlin-

gizlin çıxarılıb
neçə-neçə anaların,
ataların sinəsinə ba-

sıldı, gözyaşı ilə islandı. 
Düz 70 il Vətənin gözləri doldu,

bağrı yandı başı üstündə sovet bay-
rağı dalğalananda. Həmin 70 il ki
biz öz ata-babalarımızdan miras qa-
lan bütün yadigarlarımız kimi öz
milli rəmzimiz olan bayrağımızı
sandıqda gizlətməli olduq. Sovet
rəhbərləri əsarət zəncirini daha da
bərkitmək üçün  başımız üzərində
çəkic-oraqla bəzənmiş bayraq assa-
lar  da,  bizim qəlbimizdə türklü-
yün, istiqlalın, İslamın ay-ulduzlu
bayrağı gizlin-gizlin, yana-yana dal-
ğalanırdı. Nənəmizin sandığında
saxladığı o bayrağın qədim Azər-
baycanın başı üstə gec-tez dalğala-
nacağına əmin idik.

Çünki biz Atabəylərin, Kən-
gərlilərin igid oğullarının uğrunda

can verdiyi hilalın eşqini ürəyimizdə
yaşadırdıq daim. Həmin gün gəldi.
Tarixi bir gündə üçrəngli bayrağımız
doğma Naxçıvanımızdan qanad açıb
Vətənimiz Azərbaycanın başı üzərin-
də sülh göyərçininə, azadlıq carçısına
döndü. Tanrı da haqqımızı haqq elan
etdiyi həmin gün anaların sandığında
illərdir, ən dəyərli xəzinəsi kimi mü-
hafizə edib saxladığı üçrəngli, ay-ul-
duzlu bayraq məhz burada, qədim
Oğuz yurdu, Azərbaycanın göz bəbə-
yi Naxçıvanda, Vətən oğlu Ulu Öndər
Heydər Əliyevin əllərində göylərə çə-
kildi. Göylərə ucalan şərəfimiz yüz
illərdir, bu bayrağı öz canı, qanı ba-
hasına qoruyan oğulların ruhunu şad
etdi. 
 Bu həmin illər idi ki, Naxçıvanda
ucalan üçrəngli bayraq Qarabağda
sapı özümüzdən olan baltaların əli ilə
Şuşa qalasında, Laçında, Cəbrayılda
sökülüb  yerə atıldı. İllər boyu həsrət-
lə gözlədi bu bayraq Şuşada dalğala-
nacağı günü. Azərbaycan əsgəri işğal-
da olan torpaqlara bir gün bu bayrağı
sancmaq ümidi ilə yaşadı. Qəlbində
bayraq, Vətən eşqi daşıya-daşıya döz-
dü, gücləndi. Və həmin gün gələndə
şəhid qanına bələnən bayraqlar bəzədi
Qarabağın səmasını. Laçında, Xuda-
fərində, Zəngilanda başı  üstə ağ gö-
yərçinə dönmüş şəhid ruhları dolaşan
Azərbaycan Bayrağını görəndə əmin
olduq öz yurdumuzun hakimi olduğu-
muza. Kimi bayrağa sarılıb gəldi, ki-
misi bayraq çiynində. Vətən savaşın-
da gördüyü son mənzərə Şuşa qalası-
na sancılan  zəfər bayrağı olan qazi
“Gözümün nuru Qarabağda dalğala-
nan üçrəngli bayrağımdır!” – dedi. 

Balasını Vətənə qurban edən analar
övladlarının ətrini  tabutları bəzəyən
bayraqdan alıb, şəhid məzarı başında
qürurla dayandı. Şəhid anaları qələbə
bayrağını oğlunun bəy köynəyi bildi.
Bax o zaman minnətdar olduq Azər-
baycan Bayrağını bütöv Vətənin sə-
masında dalğalandıran oğullara. Və o
zaman şanlı bayrağımız bütöv Azər-
baycanın başı üstündə dalğalanıb “Gö-
zün aydın, Vətən!” – dedi. Azərbaycan
Bayrağını bütöv Vətənin səmasında
dalğalandıran oğulların igidliyi dasta-
na dönüb dillərə düşəndə bütün dün-
ya azərbaycanlıları göylərdə qürurla
dalğalanan bayrağa baxıb fərəh hissi
keçirdi.
 Bu gün daha qürurludur bu bayraq,
ay-ulduzu şölə saçır, çünki o, bütöv
Vətən olub daha. Çünki o, Şuşa qala-
sında, Xankəndidə dalğalanır daha.
Çünki o, şəhid oğulların bəy paltarı,
zəfər bayrağı olub daha. 

- Ramiyə ƏKBƏROVA 

Bizim bayrağımız 

qürur mənbəyimizdir. 

Bizim bayrağımız 

canımızdır, ürəyimizdir. 

Bu gün Azərbaycanın 

hər bir yerində 

Dövlət Bayrağı 

dalğalanır...

Bayrağımız mübarizə 

əzmimiz, zəfər sorağımız, 

istiqlaliyyət 

salnaməmizdir.



  Azərbaycanın bölgədə sülhə,
dialoqa, əmin-amanlığa xidmət
missiyası, eyni zamanda Şimal-
Cənub və Şərq-Qərb nəqliyyat
dəhlizləri baxımından strateji
mövqeyi Cənubi Qafqaz lideri-
ni bu kontekstdə çıxış edən bir
sıra siyasi, iqtisadi platforma-
larda kifayət qədər söz, nüfuz
sahibinə çevirib. Prezident cə-
nab İlham Əliyevin apardığı
uğurlu diplomatiya sayəsində
120 dövlətin dəstəyi əsasında 
4 il Qoşulmama Hərəkatına
sədrlik etməklə beynəlxalq mü-
nasibətlərin möhkəmlənməsinə
töhfələr verən ölkəmizin xarici
siyasətinə artan etimadın, etiba-
rın nəticəsidir ki, bütün dünya
dövlətlərinin yekdil qərarı ilə
hazırda Bakı şəhəri COP29
kimi nəhəng tədbirə ev sahibliyi
statusunu yerinə yetirir. ŞƏT,
BRICS, MDB kimi perspektivli
təşkilatlarla siyasi-iqtisadi əla-
qələrini gücləndirən Azərbay-
can Türk dünyasının birliyinə
və bu birliyin beynəlxalq arena-
da önəmli faktora çevrilməsinə
xidmət edən Türk Dövlətləri
Təşkilatının formalaşdırılmasın-
da da aparıcı aktor rolunu oyna-
yır. TDT-nin ölkəmiz üçün
məxsusiliyi həm də ondadır ki,
həmin qurumun üzvləri ilə əla-
qələr ticarət dövriyyəsi, iqtisadi
əməkdaşlıqla bərabər zəngin
mədəni dəyərlər üzərində bər-
qərar olunub. Prezident cənab
İlham Əliyevin noyabrın 5-də
Türk Dövlətləri Təşkilatı Döv-
lət Başçılarının 11-ci Zirvə gö-
rüşündə iştirak etmək üçün Qır-
ğız Respublikasına səfərində də
ilk olaraq məhz bu amil diqqət-
lərə hakim kəsildi. Ölkə başçı-
sının əvvəlcə Bişkekdə görkəm-
li qırğız yazıçısı Çingiz Aytma-
tovun ev-muzeyinə getməsi, gö-
rüş zamanı səsləndirilən fikirlər,
xüsusən də Azərbaycan Prezi-
dentinə “Çingiz Aytmatov” or-
deninin təqdim edilməsi xalqla-
rımız arasında mənəvi bağların
sarsılmazlığının, o cümlədən
ümumtürk mədəniyyət körpüsü-
nün möhkəmliyinin daha bir
göstəricisinə çevrildi...
  Bişkek zirvəsinin detallarına
toxunmadan öncə onu vurğula-
maq yerinə düşər ki, 2009-cu il
oktyabrın 3-də Naxçıvan sazişi
ilə əsası qoyulan bu təşkilatın
missiyası tarix, dil və mədəniy-
yət yaxınlığına malik olan üzv
ölkələrin bütün sahələrdə möv-
cud yüksəksəviyyəli əlaqələri-

nin beynəlxalq müstəvidə əhə-
miyyətini, təsir gücünü artır-
maqdır. Bu nöqteyi-nəzərdən
son illərdə Türk dünyasının bir-
liyinə xidmət edən mühüm layi-
hələr icra olunub, əməkdaşlığa
ciddi təkan verən, TDT-nin nü-
fuzunu gücləndirən addımlar
atılıb. Cari il iyulun 6-da Şuşa-
da Türk Dövlətləri Təşkilatının
Dövlət başçılarının qeyri-rəsmi
zirvə görüşünü, dialoqlar çərçi-
vəsində imzalanan Qarabağ Bə-
yannaməsini, eyni zamanda cari
ilin sentyabr ayında latın qrafi-
kalı, 34 hərfdən ibarət Ortaq
Türk Əlifbasının qəbulunu həm
ictimai-siyasi, həm də elmi-hu-
manitar cəhətdən birliyin möh-
kəmlənməsinə xidmət nümunə-
ləri kimi diqqətə çəkmək olar.
Bu birlik özünü Azərbaycanın
tarixi zəfərindən sonra işğaldan
azad olunmuş torpaqlara Böyük
Qayıdış siyasətinin timsalında
da aydın şəkildə göstərir. “Türk
Dünyasını Gücləndirmək: İqti-
sadi İnteqrasiya, Davamlı İnki-
şaf, Rəqəmsal Gələcək və hamı
üçün Təhlükəsizlik” şüarı altın-
da keçirilən Türk Dövlətləri
Təşkilatı Dövlət Başçılarının
11-ci Zirvə görüşündə çıxışı za-
manı Ermənistanın 30 illik işğal
dövründə 9 şəhər və yüzlərlə
kəndimizi tamamilə məhv etdi-
yini bildirən ölkə başçısı aparı-
lan bərpa-quruculuq tədbirlərin-
də üzv ölkələrin dəstəyini bir
daha xüsusi vurğuladı: “İşğal-
dan azad olunan ərazilərdə
indi genişmiqyaslı yenidənqur-
ma və bərpa layihələri həyata
keçirilir, eyni zamanda Böyük
Qayıdış Proqramının icrası
çərçivəsində keçmiş məcburi
köçkünlər öz doğma yurdları-
na geri dönürlər. Fürsətdən is-
tifadə edərək Özbəkistan, Qa-
zaxıstan, Qırğızıstan və Maca-
rıstanın dövlət və hökumət baş-
çılarına azad olunmuş ərazi-
lərdə qardaşlıq hədiyyəsi olan
məktəbə və yaradıcılıq mərkə-
zinə, eləcə də tikiləcək məktəb-
lərə görə bir daha təşəkkürü-
mü bildirmək istərdim”.
  Ümumiyyətlə, Prezident
cənab İlham Əliyev Türk
dünyasının birliyinin va-
cibliyini hər zaman önə
çəkərək TDT-nin ölkəmiz
üçün əsas beynəlxalq təş-
kilat olduğunu vurğulayır.
Azərbaycan Liderinin
“XXI əsr Türk dünyasının
inkişaf əsri olmalıdır” ideyası

özünü son il-
lərdə üzvlər-
arası strateji
müttəfiqlik
əlaqələrinin
qurulmasın-
da, bəyanna-
mələrin im-
zalanmasın-
da, əmək-
daşlıq münasibətlərinin geniş-
ləndirilməsində və son nəticədə,
artan ticarət dövriyyəsində,
yüksək iqtisadi göstəricilərdə
təzahür edir. Nümunə üçün de-
yək ki, 2023-cü ilin yanvar-
sentyabr ayları ilə müqayisədə
2024-cü ilin müvafiq dövründə
üzv və müşahidəçi dövlətlərlə
tranzit daşımalarının həcmində
15 faizə yaxın artım müşahidə
edilir. Şübhəsiz, noyabrın 6-da
keçirilən zirvə görüşü çərçivə-
sində Türk Dövlətləri Təşkilatı-
na üzv ölkələrin mərkəzi (milli)
banklarının Şurasının yaradıl-
ması, eyni zamanda “Türk Döv-
lətləri Təşkilatı yanında Daimi
Nümayəndələr haqqında Əsas-
namənin təsdiq edilməsi haq-
qında Qərar”ın, o cümlədən
müxtəlif sahələri əhatə edən di-
gər sənədlərin imzalanması
Türk dünyası ölkələri arasında
iqtisadi əlaqələrin gücləndiril-
məsinə əlavə imkanlar açmaqla
ümumtürk birliyinə yeni töhfə-
lər verəcək.
  Dünyada artan hərbi qarşıdur-
maların, məxsusən də Qərb si-
yasi dairələrinin regionumuza
müdaxilələri, sərgilənən ikili
standartların fonunda Türk dün-
yasının birliyinin daha da möh-
kəmləndirilməsi vacib amilə
çevrilib. Bu xüsusda siyasi dia-
loqun, iqtisadi əlaqələrin geniş-
ləndirilməsi ilə yanaşı, hərbi sa-
hədə əməkdaşlığın, birgə taktiki
təlimlərlə təcrübə mübadiləsinin
artırılmasının zəruriliyi də orta-
ya çıxır. Ölkə başçısı zirvə görü-

şündə məhz bu məqama da xü-
susi toxunaraq silahlı qüvvələrin
iştirakı ilə hərbi təlimlərin keçi-
rildiyini, hərbi təhsil müəssisə-
lərimizdə qardaş ölkələrin mü-
davimlərinin təhsil almalarının
qarşılıqlı etimadın və dostluğun
göstəricisi olduğunu vurğulayıb:
“Hazırda dünyada artan təhlü-
kələri nəzərə alaraq müdafiə,
təhlükəsizlik və müdafiə səna-
yesi sahələrində əməkdaşlığı-
mız böyük əhəmiyyət daşıyır.
Son dövrlər hüquq-mühafizə və
təhlükəsizlik orqanlarımız ara-
sında əməkdaşlıq daha da ge-
nişlənib. Ölkələrimizin silahlı
qüvvələrinin iştirakı ilə hərbi
təlimlər keçirilir. Hərbi təhsil
müəssisələrimizdə qardaş ölkə-
lərin müdavimlərinin təhsil al-
ması qarşılıqlı etimadın və
dostluğun göstəricisidir”.
   Azərbaycan Orta Dəhliz layi-
həsi ilə Türk dünyası ölkələrinin
ticarət əlaqələrinin genişlənməsi-
nə, səmərəliliyinə əhəmiyyətli
töhfələr verir və gələcək üçün
mühüm perspektivlər vəd edir.
Bu baxımdan Bakı-Tbilisi-Qars
dəmir yolu və Ələt Beynəlxalq
Dəniz Ticarət Limanının imkan-
ları, ötürücülük qabiliyyətləri xü-
susi yerdə dayanır. Bakı-Tbilisi-
Qars dəmir yolunun illik ötürü-
cülük qabiliyyətini öz sərmayələ-
ri hesabına 1 milyon tondan 
5 milyon tona çatdıran Azərbay-
can Ələt Beynəlxalq Dəniz Tica-
rət Limanının illik ötürücülük
qabiliyyətini 15 milyon tondan
25 milyon tona çatdırmaq niyyə-
tini ortaya qoyub. Ölkəmiz hazır-
da dəmir yolu daşımalarının həc-
minin ildə 15 milyon tona qədər
artırılması üzərində işləyir, zəru-

rət yaranarsa, bu rəqəmin 30
milyon tona çatdırılacağı da
bəyan olunub. Məqsəd Şərq-
dən Qərbə, yəni Mərkəzi
Asiyadan Avropaya uzanan
marşrutun səmərəliliyinin
artırılması və ucuz daşınma-
nın təmin olunmasıdır. Nəzə-

rə alsaq ki, bu nəqliyyatdan
TDT-yə üzv ölkələrin əksəriy-

yəti istifadə edir, o zaman Azər-

baycan bu mütərəqqi təşəbbüsü
ilə Türk dünyası üçün nə qədər
vacib aktora, aparıcı missiyaya
malik olduğunu göstərir. Ölkə
başçısı Bişkek zirvəsində Orta
Dəhliz vasitəsilə ticarətin səmə-
rəsinin artırılmasına dair bir sıra
layihələrin reallaşdırıldığını və
müsbət nəticələr verəcəyini bil-
dirib: “Son dövrlər Şərq-Qərb
nəqliyyat dəhlizi ilə Azərbaycan
ərazisi üzrə daşımalar daha da
artıb. Mərkəzi Asiya ölkələri ilə
Türkiyəni Azərbaycan üzərindən
bağlayan bu dəhlizin ötürmə qa-
biliyyətinin yüksəldilməsi üçün
Azərbaycan öz sərmayələrini ar-
tırır... Hazırda Orta Dəhlizin rə-
qəmsallaşdırılması və ticarətin
asanlaşdırılması istiqamətində
bir sıra layihələr icra olunur. Bu
layihələr logistika səmərəliliyi-
nin artırılmasına və xərclərin
azaldılmasına təsir edəcək”.
  Ümumi fikir olaraq onu deyə
bilərik ki, noyabrın 6-da keçiri-
lən Türk Dövlətləri Təşkilatı
Dövlət Başçılarının 11-ci Zirvə
görüşü əvvəlki görüşlərin nəti-
cələrinin təhlili və bu təhlil üzə-
rindən gələcək əlaqələrin inki-
şafı üçün, Türk dünyasının çox-
tərəfli əməkdaşlığına yeni pers-
pektivlər vəd edir. Azərbaycan
bir daha bu ailə üçün nə qədər
vacib, həlledici rola malik üzv
olduğunu göstərdi, təşkilatın
inamlı, etibarlı gələcəyinin tə-
mini baxımından əlindəki geniş
imkanlardan maksimum istifadə
edəcəyini bildirdi. Ölkə başçısı-
nın da dediyi kimi: “Bu il Türk
Dövlətləri Təşkilatının əsasını
qoymuş Naxçıvan Sazişinin 
15-ci ildönümüdür. Təşkilatımız
bu dövr ərzində uğurlu inkişaf
yolu keçib. İyul ayında Şuşa şə-
hərində keçirilmiş Dövlət başçı-
larının qeyri-rəsmi Zirvə görü-
şündə imzalanmış Qarabağ Bə-
yannaməsi əməkdaşlığın daha
da dərinləşməsinə töhfə verir.
Azərbaycan Türk Dövlətləri
Təşkilatının möhkəmlənməsi is-
tiqamətində səylərini bundan
sonra da davam etdirəcək”.

- Nail ƏSGƏROV

 Noyabrın 7-də muxtar respublikada
8 Noyabr – Zəfər Günü, “Yaşıl dünya
naminə həmrəylik ili” və Naxçıvan
Muxtar Respublikasının yaranmasının
100 illiyi münasibətilə ağacəkmə aksi-
yası təşkil olunub.
 Şərur Şəhidlər xiyabanında keçirilən
aksiyada Naxçıvan Muxtar Respublika-
sı Ali Məclisi sədrinin birinci müavini
Bəxtiyar Məmmədov, dövlət və höku-
mət rəsmiləri, şəhid ailəsi üzvləri, qazi-
lər, ekologiya könüllüləri, eləcə də icti-
maiyyət və media nümayəndələri iştirak

ediblər. 
 Ərazidə şəhidlərin xatirəsinə 103 çi-
nar tingi əkilib və onların bioqrafiyala-
rını əks etdirən QR kodlu lövhələr yer-
ləşdirilib.
 Bəxtiyar Məmmədov Şərur şəhə-
rində inşa olunacaq şəhidlər memo -
rial-abidə kompleksinin layihəsi ilə
tanış olub. Şərur Rayon İcra Haki-
miyyətinin başçısı Kamal Cəfərov
məlumat verib ki, şəhər mərkəzində
uyğun yer ayrılan kompleksin geniş
ərazisində səkkizguşəli ulduz forma-

sında abidə ucaldılacaq və ətrafında
qövsvari memorial lövhələr qurula-
caq. Lövhələrdə Şərur şəhidlərinin
fotoları və onlar haqqında məlumatlar
öz əksini tapacaq.
 Ali Məclis sədrinin birinci müavini

Şərur rayonunun Püsyan kəndi ərazisin-
də salınacaq yeni yaşıllıq zolağına ba-
xıb. Məlumat verilib ki, 10,8 hektarlıq
ərazidə salınacaq bağda calaq üsulu ilə
yetişdirilmiş müxtəlif meyvə tingləri və
qızıl şam ağacları əkiləcək. 
 Həmin gün Azərbaycan Respubli-
kası Ekologiya və Təbii Sərvətlər
Nazirliyi, Mərkəzi Bank, Azərbaycan

Banklar Assosiasiyası, Azərbaycan Sı-
ğortaçılar Assosiasiyası, Azərbaycan
Mikromaliyyə Assosiasiyası, Azər-
baycan Fond Bazarı İştirakçıları Asso-
siasiyası və Azərbaycan Fintex Asso-
siasiyası arasında 2023-cü ildə imza-

lanmış Ümummilli Lider Heydər
Əliyevin anadan olmasının 100-cü il-
dönümü münasibətilə ağacəkmə təd-
birləri üzrə əməkdaşlığa dair memo-
randuma əsasən Naxçıvan-Çalxanqala
avtomobil yolunun 2-ci kilometrliyin-
də də ağacəkmə aksiyası keçirilib.
Aksiya çərçivəsində ərazidə 2200 tut
tingi əkilib. 

Şəhidlərin xatirəsinə ağacəkmə aksiyası keçirilib

 “2024-cü il Azərbaycanın diplo-
matiya tarixi üçün olduqca uğurlu
dövr kimi yaddaşlarda qalacaq. Bu
uğurlar içərisində dünyanın 200-ə
yaxın dövlətinin yekdil qərarı əsasın-
da Birləşmiş Millətlər Təşkilatının
İqlim Dəyişikliyi üzrə Çərçivə Kon-
vensiyasının Tərəflər Konfransının
29-cu sessiyasının (COP29) Bakıda
keçirilməsi də xüsusi qeyd olunmalıdır. Konfransın
mövzusu ölkəmiz üçün heç də yad deyil, Azərbaycan
iqlim dəyişiklikləri və onun təsirlərinə qarşı illərdir,
mübarizə aparır. Həmin mübarizədə Naxçıvan Muxtar
Respublikası da potensial imkanları ilə xüsusi rol oyna-
yır”. Bu sözləri “Şərq qapısı”na açıqlamasında Naxçı-
van Muxtar Respublikası Ali Məclisinin deputatı Can-
məmməd Canməmmədov deyib. Deputat bildirib ki,
Azərbaycan Respublikası Prezidentinin 2021-ci il
2 fevral tarixli Sərəncamı ilə təsdiq olunan “Azərbay-
can 2030: sosial-iqtisadi inkişafa dair Milli Prioritet-
lər”də qlobal iqlim dəyişikliklərinə qarşı mübarizə mə-
sələsi də diqqətdə saxlanılıb. “Təmiz ətraf mühit və
“yaşıl artım” ölkəsi” prioritetində qeyd olunur ki, qlo-
bal iqlim dəyişikliklərinin miqyasını nəzərə alaraq eko-
loji təmiz texnologiyaların tətbiqinə əhəmiyyətli yer ve-
rilməli, təmiz enerji mənbələrindən istifadə, tullantıla-
rın təkrar emalı və çirklənmiş ərazilərin bərpası təşviq
edilməlidir. Həmin istiqamət üzrə reallaşdırılmaqda
olan səmərəli layihələr içərisində xüsusilə “yaşıl enerji
zonası”nın yaradılması, “yaşıl enerji”yə keçid məsələsi
diqqəti çəkir. Bu baxımdan Azərbaycan dövləti Prezi-
dent cənab İlham Əliyevin Qarabağ, Şərqi Zəngəzur və
Naxçıvanın “yaşıl enerji zonası”na çevrilməsi ilə bağlı
qarşıya qoyduğu hədəflərə artıq addım-addım yaxınla-
şır. “Ölkə Prezidentinin 2023-cü il 5 iyun tarixli Sərən-
camı ilə təsdiq olunan “Naxçıvan Muxtar Respublikası-
nın sosial-iqtisadi inkişafına dair 2023-2027-ci illər
üçün Dövlət Proqramı”nda muxtar respublikada “yaşıl
enerji” potensialının yaradılması, enerji səmərəliliyi və
ekoloji təmiz texnologiyaların tətbiqi tədbirlərinin ge-
nişləndirilməsi məsələsi ön plana çəkilib. Dövlət Pro -
qramına əsasən “yaşıl enerji” istehsalı üçün 7992 hek-
tar ərazi ayrılıb, investisiya prosesi başlayıb, yerli və
xarici şirkətlərlə memorandum imzalanıb. Məqsəd gə-
ləcəkdə Naxçıvanda istehsal olunan “yaşıl enerji”ni
Türkiyə vasitəsilə Avropa bazarına çıxarmaqdır. Təbii
ki, bütün bunlar iqlim dəyişiklikləri ilə mübarizədə,
yəni COP-un hədəflərinə çatmasında mühüm rol oyna-
yacaq. Bu baxımdan konfransa bir ay qalmış, oktyabrın
11-də muxtar respublikanın 947 508 Kv/saat elektrik
enerjisinə tələbatının tam “yaşıl enerji” hesabına ödə-
nilməsi, digər günlərlə müqayisədə, təqribən, 130 min
kubmetr həcmində təbii qaza qənaət edilməsi mövcud
potensial gücdən xəbər verir. Əminik ki, Azərbaycan
2050-ci ilə kimi Qarabağ, Şərqi Zəngəzur və Naxçıvan
iqtisadi rayonlarını “sıfır emissiya” zonasına çevirmək
məqsədinə çatacaq. Şübhəsiz, bu nailiyyətdə COP29
konfransının da rolu mühüm, əvəzedilməz olacaq”, –
deyə Canməmməd Canməmmədov əlavə edib.

- Nail ƏSGƏROV

Canməmməd Canməmmədov: 
“İqlim dəyişikliklərinin təsirlərinə qarşı 

mübarizədə Naxçıvanın da xüsusi rolu vardır”

   İsveçin paytaxtı Stokholmda ta-
nınmış isveçli fotoqraf və rejissor
Mikael Silkeberqin “Nuhun izləri”
sənədli filminin premyerası keçirilib.
   8 Noyabr – Zəfər Gününə və Nax-
çıvan Muxtar Respublikasının 100 il-
lik yubileyinə həsr olunmuş tədbirdə
bildirilib ki, “Nuhun izləri” filmi
Azərbaycan Respublikasının İsveç
Krallığındakı Səfirliyinin təşəbbüsü,
YUNESKO üzrə Azərbaycan Res-
publikasının Milli Komissiyasının la-
yihəsi çərçivəsində Naxçıvanda çəki-
lib. Film Naxçıvan və onun qədim
tarixindən bəhs edir. 
   Azərbaycan Respublikasının İsveç
Krallığındakı səfiri Zaur Əhmədov
bildirib ki, Azərbaycan xalqı bu gün-
lərdə iki mühüm hadisəni – Zəfər
Bayramı və Naxçıvan Muxtar Res-
publikasının 100 illiyini qeyd edir.

Azərbaycan Respublikasının Prezi-
denti cənab İlham Əliyevin müdrik
rəhbərliyi altında əldə olunan zəfər
yüz minlərlə azərbaycanlının öz doğ-
ma torpaqlarına qayıtmasına imkan
verib. “Azərbaycan mədəniyyətinin
əsl vurğunu olan əziz dostumuz Mi-
kael Silkeberq Naxçıvana onun zən-
gin mədəniyyətini və tarixini şəxsən
öyrənmək və möhtəşəm sənədli film
çəkmək üçün səfər etmişdir”, – deyə
diplomat diqqətə çatdırıb.
   O həmçinin məlumat verib ki, bu,
Mikael Silkeberqin Azərbaycana
həsr etdiyi üçüncü filmdir. Digər iki
film – “Xarıbülbül əfsanəsi” və
“Odinin kodu” cümə axşamı, 7 no-
yabrda Parisdə nümayiş olunacaq.
   Daha sonra çıxış edən Naxçıvan
Muxtar Respublikasında Azərbaycan
Respublikası Prezidentinin səlahiy-

yətli nümayəndəsinin müavini Samir
Seyidəhmədli bildirib ki, Azərbaycan
Respublikasının Prezidenti cənab
 İlham Əliyevin Sərəncamı ilə
Naxçıvan Muxtar Respublikasının
100 illiyi yüksək səviyyədə qeyd edi-
lir. Yeni film Naxçıvanın mədəni irsi-
nin qorunmasına verilən dəyərin
daha bir ifadəsidir. 
   Filmin quruluşçu rejissoru Rəhim
Sadıxbəyli çıxış edərək filmin çəki-
lişlərində iştirak edən Naxçıvan
Dövlət Milli Dram Teatrının kollekti-
vinə və Naxçıvan Muxtar Respubli-
kası Mədəniyyət Nazirliyinə təşək-
kürünü bildirib.
   Qeyd edək ki, tədbirdə müxtəlif
ölkələrin İsveçdə akkreditə olunmuş
diplomatları, diaspor nümayəndələri,
yerli KİV nümayəndələri və xarici
qonaqlar iştirak ediblər.       

İsveçdə “Nuhun izləri” sənədli filminin 
təqdimatı keçirilib

    Naxçıvan Dövlət Universitetində
Naxçıvan Muxtar Respublikasında
Azərbaycan Respublikası Prezidentinin
səlahiyyətli nümayəndəliyinin dəstəyi,
Azərbaycan Respublikası Mediasiya
Şurası, Türk Dünyası Mediatorlar Bir-
liyi, Naxçıvan Dövlət Universiteti və
Naxçıvan Muxtar Respublikası Ədliy-
yə Nazirliyinin təşkilatçılığı ilə “Nax-
çıvan Muxtar Respublikasının 100 illi-
yi: Türkdilli dövlətlərin mediasiya isla-
hatlarında birgə rolu” mövzusunda
konfrans keçirilib. 
    Konfrans iştirakçıları əvvəlcə
Ümummilli Lider Heydər Əliyevin

Naxçıvan şəhərindəki abidəsini zi-
yarət edib, önünə gül dəstələri dü-
züblər. Sonra Heydər Əliyev Muze-
yində dahi şəxsiyyətin həyat və si-
yasi fəaliyyətini əks etdirən ekspo-
natlarla tanışlıq olub.

Konfransda Naxçıvan Dövlət
Universitetinin rektoru, dosent Elb-
rus İsayev ölkəmizdə mediasiya ins-
titutunun yaradılması və bu quru-

mun əhəmiyyəti barədə danışıb.
    Naxçıvan Muxtar Respublikası əd-
liyyə nazirinin müavini, nazir vəzifələ-
rini müvəqqəti icra edən Hüseyn Səfə-
rov bildirib ki, mediasiya institutu bu
gün ölkəmizdə nəinki məhkəmə-hüquq
sistemi, eləcə də hüquqi dövlət və cə-
miyyət üçün vacib və aktual məsələdir.
Müstəqillik illərində həyata keçirilmiş
məhkəmə-hüquq islahatları, toplanmış
əvəzsiz təcrübə dinamik və mütərəqqi
institut olan mediasiyanın hüquqi mə-
dəniyyətə və ictimai həyata inteqrasi-
yası üçün möhkəm təməl rolunu oyna-

yır, cəmiyyətin müxtəlif institutlarının
fəal iştirakı və sosial tərəfdaşlığı sayə-
sində ictimai sabitliyi təmin edir. 
    Türk Dünyası Mediatorlar Birliyinin
İdarə Heyətinin sədri Yakup Erikel
Türkiyənin mediasiya sahəsində qazan-
dığı uğurlardan danışıb, praktiki fəaliy-
yət istiqamətlərindən söhbət açıb. 
    Mediasiya Şurası İdarə Heyətinin
sədri, Türk Dünyası Mediatorlar Birli-
yinin İdarə Heyətinin sədr müavini Na-
dir Adilov ölkəmizdə mediasiya sahə-
sində həyata keçirilən işlərdən danışıb.  
    Sonra Bakı 18 saylı mediasiya təşki-
latının rəhbəri, Mediasiya Şurası Hü-
quqi Təminat və İnsan Hüquqları Ko-
mitəsinin üzvü Sadiq Bağırov, Bakı 15
saylı mediasiya təşkilatının rəhbəri,
mediasiya təlimçisi Qasım Şalıyevin
çıxışları dinlənilib. 
    Sonda Türk Dünyası Mediatorlar
Birliyi tərəfindən Naxçıvan Dövlət
Universiteti və Naxçıvan Mediasiya
Təşkilatına hədiyyələr təqdim olunub.

“Naxçıvan Muxtar Respublikasının 100 illiyi Türkdilli dövlətlərin
mediasiya islahatlarında birgə rolu” mövzusunda konfrans olub

 Əsrlərdən bəri ərazilərindən hissə-his-
sə qoparılan, həsrətini, nisgilini köksün-
də dаşıyаn, lakin əyilməyən, sınmаyаn,
ümidi tükənməyən, torpağını yağı düş-
mənin tapdağından sıyırıb çıxarmağa can
atan, əziz Vətən... Başı göy qübbəsinin
dərinliklərinə uzanan, cəsarət andıyla şə-
hidlik məqamının vəhdətindən ucalan,
hər daşına, qayasına şanlı tarix hopan,
ölümün gözünə dik baxan oğullarıyla
öyünən, qürur duyan, uğrunda şəhid
olanların qanıyla əbədiliyə boy atan igid
ərənli Vətən... 
 Mübarizləri, Poladları, Şükürləri, Eldar-
ları, Raqibləri, daha neçə-neçə qəhrəman-
ları, hər biri bir elin, bir obanın arxa-dirə-
yi olan igidləri, geridə qoyduqlarını dü-
şünmədən ölümə atılan fədailəri, körpə
balalarının gözündəki sevinci əbədi don-
durub, neçə-neçə anaların arzularını qəl-
bində soldurub “Vətən sağ olsun”, – deyə-
rək torpağının bağrına köçənləri ana tək
qoynunda uyudan Vətən... 
 Bu gün sənin günündür! Bu elə bir əziz
gündür ki, xalq olaraq çöhrəmizə gülüş,
ruhumuza dinclik, qəlbimizə sevinc ələ-
yir. Bu günü xatırladıqca iftixar dolu hiss-
lər keçiririk, həmin günü Azərbaycan əs-
gərinə “Əhsən” deyə-deyə xatırlayırıq.

Bizə bu xoş hissləri yaşadanların
qarşısında böyük iftixarla baş
əyirik! Bəli, bu gün 2020-ci

ilin payızında qəlbimizə bahar təravəti gə-
tirən 8 Noyabr Zəfər Günüdür! Bu şanlı
tarixdə çoxdandır, arzusunda olduğun qə-
ləbə müzəffər Ordunun şücaəti, cəsarəti,
yenilməzliyi, qorxmazlığı ilə müşayiət
edildi. Həmin tarixdə haqq qalib gəldi, bir
zamanlar haqq səsimizi boğan nadanlar
güclü, iradəli, əzmli dövlətin, ordunun,
xalqın qarşısında aciz qaldı. Əbədi Zəfə-
rin mübarək, Vətən! 
 İndi bütün dünya səndən, sənin zəfərin-
dən danışır, indi ərazilərinin qisməti dəyi-
şib, səndən ayrı düşən müqəddəs torpaqla-
rın havanla, suyunla böyütdüyün igid
oğullarının qüdrətiylə yenidən sənə dönüb.
Sən yenidən doğulmusan, böyümüsən, bü-
tövləşmisən! 
 Qorxmaz, hünərli oğulların əzəldən
bəri yeri, yurdu olmayan, kiçik bir tay-
fayla özünə dövlət yaratmaq xülyası ilə
yaşayan, dədə-baba torpaqlarımızdan
özünə torpaq qəsb etməyə çalışan, sər-
vətinə göz dikən yağı düşməninə gözda-
ğı verib, qarış-qarış, addım-addım qo-
vuşdurub müqəddəs torpaqlarını sənə!
İgidlərin o qədər şərəfli yolda addımla-
yıb ki, indi qalibiyyət sevincinin məğ-
rurluğunu, qürurunu heç bir sözlə ifadə
edə bilmirik. 
 Biz xalq olaraq hər zaman inanmışıq
dövlətimizə, dövlətimizin ətrafında sıx
birləşən xalqımıza, ordumuza, əsgərimi-
zə. Bayrağımıza sarılaraq, ordumuza ar-
xalanaraq yarasını sarımaq üçün gedib
çıxmışıq sənin ayrılmaz parçan olan,
düz 30 il bağrı yaralı qalan Qarabağa...

Bəxtinə düşmən əli ilə qara gün-
lər yazılan Qarabağın indi
ağ günə çıxıb. İndi
necə də xoşbəxtsən,

əziz Vətən! Sənə
xoş günlər çox

gözəl yaraşır! 
- Gülcamal 

TAHİROVA

(əvvəli 1-ci səhifədə)

 Ulu Öndər yolunun ən böyük təntənə-
si isə məhz 2020-ci ilin 44 günündə ya-
şandı. Sentyabrın 27-də Cəbrayıl, Füzuli
istiqamətində başlanan zəfər yürüşümüz
noyabrın 8-də Şuşada tarixi Qələbə ilə
taclandırıldı. Noyabrın 10-da kapitulya-
siya aktına qol çəkməklə Ermənistan nə-
inki öz biabırçı məğlubiyyətini, onu dəs-
təkləyən havadarlarının həm siyasi, həm
də hərb meydanında Cənubi Qafqazın
liderinə uduzduğunu rəsmi şəkildə etiraf
etmiş oldu. Bəli, bütün təzyiqlərə və haq-
sız müdaxilələrə baxmayaraq, Azərbay-
can 30 ildir, kağız üzərində qalan BMT
Təhlükəsizlik Şurasının qətnamələrinin
praktiki icrasını özü təmin etdi. Heç kim-
dən asılı, heç kimə boyunduruq olmadan.
Beləliklə, Müzəffər Ali Baş Komandan
qüdrətli ordusu ilə 200 illik tarixi ədalət-
sizliyə son qoymaqla Ulu Öndərin vəsiy-
yətini yerinə yetirdi, tarixi, əzəli torpaq-
larımızı azadlığına qovuşdurdu. Dövlət
başçısının noyabrın 8-də Şəhidlər xiya-
banında Azərbaycan xalqına müraciətin-
də dediyi kimi: “Mən bu gün, eyni za-
manda Ulu Öndər Heydər Əliyevin mə-
zarını ziyarət etdim, onun ruhu qarşı-
sında baş əydim. Ürəyimdə dedim, xoş-
bəxt adamam ki, ata vəsiyyətini yerinə
yetirdim. Şuşanı azad etdik! Bu, böyük
Qələbədir! Şəhidlərimizin, Ulu Öndərin
ruhu şaddır bu gün! Gözün aydın ol-
sun, Azərbaycan! Gözünüz aydın olsun,
dünya azərbaycanlıları!” Prezident cə-
nab İlham Əliyevin müvafiq Sərəncamı
ilə tarixi Zəfərimiz hüquqi cəhətdən də
əbədiləşdirildi, Şuşa şəhərinin işğaldan
azad edilməsinin qələbəmizdəki müstəs-
na rolu nəzərə alınaraq noyabrın 8-i Zə-
fər Günü elan edildi. 2021-ci il yanvarın
14-də isə qalib ordunun Müzəffər Ali
Baş Komandanı Şuşa şəhərində üçrəngli
bayrağımızı əbədi yüksəkliyə ucaltdı.
 Tarixə qızıl hərflərlə yazılan 2020-ci
ilin 44 gününə aparan yol, Böyük Qələ-
bəni şərtləndirən amillər kifayət qədərdir.
Ən həlledici məqam, şübhəsiz ki, dövlət
başçısının rəhbərliyi ilə güclü, nizami
hərbi birləşmələrin formalaşdırılması is-
tiqamətində reallaşdırılan ordu quruculu-
ğu siyasətidir. Bu xüsusda müdafiə səna-
yesinin inkişafı, ən yeni texnika və tex-
nologiyalarla təminatla yanaşı, milli kadr
potensialının artırılması, döyüş hazırlığı-
nın yüksəldilməsi də əsas prioritet məsə-
lə kimi diqqət çəkir. Çünki Qalib Liderin
də dediyi kimi, nə qədər güclü texnika,
texnologiya olsa da, bayrağı qaldıran,
bayrağı azad edilmiş torpaqlara sancan
əsgərdir, zabitdir. O, sinəsini önə verərək
döyüşür, o, Vətən uğrunda gözünü qırp-
madan şəhidlik şərbətini içir. Bu mənada,
gənc nəslin vətənpərvərlik ruhunda tərbi-
yəsi dövlətin milli ideologiya, Azərbay-
cançılıq ideologiyasının əsas təntənəsi
kimi, 44 gündə özünü ən bariz şəkildə
göstərdi. Misilsiz Qələbədə XXI əsrin
gənclərinin rolu mühüm, həlledici oldu.
Ölkə başçısı da çıxışlarının birində bu
məqama xüsusi toxunaraq deyib: “Siya-
si, iqtisadi, hərbi, mənəvi istiqamətlərdə,
gənc nəslin tərbiyə edilməsi istiqamətin-
də məqsədyönlü siyasət aparılırdı və elə
gənc nəsil yetişdi ki, canını fəda etdi
torpaq uğrunda. Elə gənc nəsil yetişdi
ki, öz qanı-canı bahasına torpağımızı
düşmənin əlindən aldı. Müharibədə bü-
tün nəsillərin nümayəndələri iştirak
ediblər, qəhrəmanlıq göstəriblər. Amma
hər kəs bilməlidir ki, əsas missiyanı mə-

nim prezidentlik dövrümdə yetişən
gənc lər yerinə yetiriblər, 2003-cü ildə
uşaq olan gənclər yerinə yetiriblər”.
Bəli, vətənpərvər ruhda yetişən qətiyyətli
Azərbaycan əsgər və zabiti 44 gün ərzin-
də bir addım belə geri çəkilmədi, ancaq
“İrəli, irəli” sədaları ucaldı Vətən torpaq-
larında. Düşmənin keçilməz sandığı Fü-
zuli səddini yarıb keçən möhkəm iradəli
oğullarımız dağlar aşıb, sıldırım qayalar-
dan dırmanaraq Şuşa qalasına qalxdılar,
mənfur düşməni əlbəyaxa döyüşdə məhv
edib tarix kitablarından heç zaman silin-
məyəcək qəhrəmanlıq dastanı yazdılar.
Bu qəhrəmanlıq salnaməsində ölkəmizin
bütün bölgələrinin, o cümlədən Naxçıva-
nın mərd oğullarının da əvəzsiz, danıl-
maz payı vardır.
 Böyük Qələbəni yaxınlaşdıran ən vacib
amillərdən biri də, təbii ki, “dəmir yum-
ruq” ətrafında sıx birləşən xalqımızın
həmrəyliyi, birliyi oldu. Sentyabrın 27-dən
etibarən peşəsindən, mövqeyindən asılı
olmayaraq, böyükdən-kiçiyə hər bir azər-
baycanlının ürəyi cəbhə ilə döyünür, hər
kəs məğrur oğullar üçün, zəfər naminə
əlindən gələni əsirgəmirdi. Müzəffər Ali
Baş Komandan həm cəbhədə gedən dö-
yüşləri koordinasiya edir, xalqımıza zəfər
müjdələri verir, həm də xarici jurnalistlə-
rin suallarına müfəssəl şəkildə aydınlıq
gətirir, xüsusən də apardığımız ədalətli
müharibəyə düşmən mövqeyindən yana-
şan media nümayəndələrini, Qərb siyasi
dairələrini tutarlı cavablarla yerinə otur-
durdu. Bir sözlə, Azərbaycan təkcə Ermə-
nistana qarşı əks-hücum əməliyyatı keçir-
mir, həm də xalqımıza yönələn siyasi, iq-
tisadi, sosial, mənəvi hücumlara qarşı da
döyüşürdü, mübarizə aparırdı. 
 “Bir ana olaraq mənim üçün çox çətin-
dir. Evimin tək oğlu idi. Vətən sağ olsun,
oğlum Vətən yolunda şəhid oldu”. “Az,
amma qürurlu və mərd yaşadı. On oğlum
olsa, onunu da Vətənə qurban verərdim.
Təki, Vətən sağ olsun”. Övladları Vətən
yolunda canından keçən anaların dilindən
səslənən onlarla belə ifadələr xalqımızın
mübarizə əzminin necə əyilməz, birliyi-
nin, həmrəyliyinin sarsılmaz olduğunu,
hər bir azərbaycanlı üçün Vətən torpağı-
nın həyatda hər şeydən, candan belə üstün
tutulduğunu bütün dünyaya sübut etdi.
 Vətən müharibəsində qazanılan tarixi
Zəfərin böyüklüyü həm də ondadır ki, bu
sayədə  Ağdam, Kəlbəcər və Laçının
azadlığı bir güllə atılmadan, qan tökül-
mədən siyasi yolla həllini tapdı. Ölkə
başçısının siyasi iradəsi ilə üçtərəfli Bə-
yanata salınan müddəalar öncə sülhün tə-
mininə, daha sonra isə mərhələli şəkildə
ölkəmizin ərazi bütövlüyü və suverenli-
yinin tam bərpası üçün zəmin yaratdı.
Ötən il sentyabrın 19-20-də Ermənistana
növbəti ədalət dərsi keçən Azər-
baycan qalib ölkə olmaqla ya-
naşı, suveren dövlət
kimi də hüququnu

özü təmin etdi. Qarabağda özbaşınalıq
edən separatçıların kökünü kəsməklə
“dəmir yumruğ”un yerində olduğunu
bir daha başıpozuq xunta rejiminə
və onun havadarlarına göstərdi.
Bu il Rusiya sülhməramlılarının
ərazilərimizi tamamilə tərk etmə-
si, Qazaxın 4 kəndinin dinc yolla
geri qaytarılması məhz tarixi Zə-
fərimizin töhfələri kimi məxsusi
əhəmiyyət daşıyır. Azərbaycan
iki ölkə arasında sərhədlərin de-
limitasiya və demarkasiya prose-
sini başlatmaqla artıq növbəti si-
yasi qələbəni – sülhü də addım-ad-
dım yaxınlaşdırır.
 Misilsiz Qələbədən ötən dövr-
də Azərbaycan dövləti işğaldan
azad olan torpaqlarımıza Böyük
Qayıdış siyasətini uğurla həyata ke-
çirir, Qarabağ torpağının hər qarışına
həyat qayıdır, soydaşlarımız öz yurd-
larına geri dönür, bayram tonqalları
qalanır, təhsil, səhiyyə, mədəniyyət sa-
hələri dirçəldilir, xalqımızın ən qiymətli
sərvətləri olan milli-mənəvi dəyərləri-
miz, tarixi abidələrimiz bərpa olunur.
Zəngilanda, Füzulidə, Laçında, Şuşada,
Xocalıda, Xankəndidə, Qazaxın 4 kən-
dində dalğalanan, müstəqilliyimizin, əra-
zi bütövlüyümüzün rəmzi sayılan
üçrəng li bayrağımız dostumuza fəxarət,
düşmənimizə gözdağı verir. Dünyada ya-
şayan bütün azərbaycanlılar həmrəyliyin,
birliyin töhfəsi hesab edilən bu qalibiy-
yəti bizə yaşadan Ulu Öndər siyasətinin
layiqli davamçısı Ali Baş Komandana
böyük hörmətlə, etimadla, şəhidlərimizin
əziz xatirəsinə ehtiramla, tarixi torpaqla-
rımızın azad olunduğu tarixləri, Dövlət
Suverenliyi, Zəfər günlərini böyük təntə-
nə ilə qeyd edir. Bu gün möhtəşəm zəfə-
rin nişanələri həyatımızın hər anındadır,
bu qələbə bizə çalışmaq, yaratmaq əzmi
aşılayır, könlümüzü daim qürur hissi ilə
doldurur.  Prezident cənab İlham Əliyevin
də dediyi kimi, Zəfər adı xalqımıza çox
yaraşır, bu Qələbəyə hər zaman layiq ol-
malıyıq: “Bu gün Ulu Öndərin əziz xati-
rəsinə hörmət edərək biz, bax bu Zəfərə,
bu Qələbəyə hər zaman layiq olmalıyıq,
hər birimiz, hər bir yerdə. Bu Zəfər,
eyni zamanda hər birimizin üzərinə əla-
və məsuliyyət qoyur. Biz bu Zəfərə layiq
olmalıyıq. Əminəm ki, belə də olacaq”. 
         Qələbən əbədi, Zəfərin mübarək 

olsun, Azərbaycan!
- Nail ƏSGƏROV

və ya 200 illik ədalətsizliyə son qoyan 44 gün

   “Şərq qapısı” qəzeti bu adla yeni la-
yihəyə start verib. Belə ki, qəzetimizin
nömrələrində şəhid analarının övladla-
rı haqqında xatirələri yer alacaq. 44
cümləyə sığışdırılacaq hər bir xatirənin
şəhidlərimizə böyük sevgi və ehtiram
kimi oxucularımız tərəfindən də maraqla qarşılanacağına əminliyimizi bildirir,  şəhidlərimizin
ruhu qarşısında baş əyir, belə igid oğullar böyütmüş analarımıza minnətdarlığımızı ifadə edirik.
Bugünkü nömrəmizdə Kəngərli rayonunun Qıvraq qəsəbəsindən olan şəhidimiz Fuad İsmayılovun
anası Firuzə İsmayılovanın, Kəngərli rayonunun Böyükdüz kəndindən olan şəhidimiz İsmayıl
Yüzbaşyevin anası Nəzakət Yüzbaşyevanın və Naxçıvan şəhərindən olan şəhidimiz Aşur 
Cəmiyevin atası Bəybala Cəmiyevin övladları haqqında xatirələri yer alıb.

Xatirimdədir ki, orta məktəbdə
oxuyanda Aşur yoldaşlarından se-
çilirdi. Məktəbə ilk qədəmlərini
qoyanda onun bayraq sevgisinə
hamı heyran idi. Partalarının üzə-
rindəki bayrağı parta yoldaşı öz
tərəfinə qoyubmuş. Evə gəlib
inadkarlıq edirdi ki, mənim özümə
də bayraq alacaqsınız. Parta üzə-
rində mənim bayrağım olmalıdır.
O qədər bu uşağın qəlbində bay-
raq sevgisi vardı ki... Mən işlə
bağlı burada çox olmurdum.
Əmisi söz vermişdi ki, Aşura bay-
raq alacaq. Və o da əmisinin al-
dığı bayrağı aparıb partasına
qoymuşdu. 

Onun yüksək vətənpərvərlik
hissləri bizi valeh edirdi. Böyü-
yəndən sonra hərbçi olmaq istə-

yini dilə gətirdi. Dedim, oradakı-
lar aslandır. Dedi ki, ata, mən də o
aslanlardan biri olacağam. Onun
bu sözünün qarşısında mən gü-
lümsədim. Çünki bir kəlməsi
mənə fəxarət gətirdi. Sənədlərini
də hazır etmişdi. Fürsəti dəyərlən-
dirib həmin an dedi, ata, bu sə-
nədə imza at. Açığı, bir az təkid
edirdim getməməsi üçün. Dedi ki,
yox, nəyin bahasına olur-olsun,
mən hərbçi olacağam. Dedim, bir

şərtim var ki, mənim alnım indiyə
kimi necə açıq olubsa, yenə də al-
nıaçıq olacağamsa, imza atım.
Birdən gedib fikrindən yayınacaq-
sansa, bu başdan olmaz. Dedi ki,
ata, narahat olma, başını əbədi
olaraq uca edəcəyəm. Dedim, söz
verdinsə, razılaşdıq. Dediyi kimi
də gedib verilən tapşırıqların öh-
dəsindən layiqincə gəldi. Getdim
arxasınca, dedilər, narahat olma-
yın, 5-10 günə çağıracağıq. De-
dikləri kimi də oldu. Bir neçə
gündən sonra dəvət etdilər, getdik
ki, Heydər Əliyev adına Milli
Təhlükəsizlik Akademiyasına
qəbul olub. Alnını qırışdırmadan
Vətənə xidmət etdi. Döyüşlərə də
öz istəyi ilə qatılıb. Baxmayaraq
ki, ona 3 övladının olduğu deyilib.
Qəti bildirib ki, Vətən məni çağı-
rırsa, getməliyəm. 

Bu gün bizimlə görüşə gələn
döyüş yoldaşları onun haqqında
elə sözlər danışırlar ki, övladımla
qürurlanmaya bilmirəm. Döyüş-
lərdə də arzusu daim yüksəklik-
lərə qalxmaq olub. İçimiz onun
yoxluğu ilə sızıldasa da, təsəlli-
miz Aşurun adının əbədiyyən
yüksəklərdə çəkilməsidir. Aşur,
həqiqətən də, vətənpərvər oğul
kimi özünü doğrultdu. 

Oğlumun timsalında şəhid və
qazilərin sayəsində düşmən tap-
dağı altında qalan torpaqlarımız
azad edildi. Allah Ali Baş Ko-
mandanımızı, ordumuzu qorusun.
Xalqımız şəhidlərimizin adını uca
tutaraq qürurla Zəfəri qeyd edir-
lər. Bu Zəfər şəhidlərimizin, igid
oğullarımızın canı-qanı bahasına
qazanılıb. Qəhrəman oğullarımı-
zın sayəsində başımız ucadır.

Allah şəhidlərimizin ruhunu şad
eləsin. Qazilərimizin canı sağ
olsun. Şəhidlərimizin qanına bə-
lənmiş bayrağımız daim açıq sə-
malarda dalğalansın. Necə ki
şəhidlərimizin başucalığı gətirən
adları da ucalardadır!..

Fuad uşaqlıqdan çox tərbiyəli övlad olub. Ata-anaya
mehribanlığını əsirgəməzdi. Hər şeyin yerini bilən idi.
Ailədə, qohum-əqrəba arasında davranışlarına da diqqət et-
diyindən hörmət qazanmışdı. Baxmayaraq ki, uşaq vaxtı
bir az dəcəl idi. Məktəbdə müəllimləri ondan həmişə razı-
lıqla danışırdılar. Həmişə öz dediyini edərdi. Hərbiyə ma-
rağı böyük idi. Öz istəyi ilə Naxçıvanda
hərbi liseyi oxumuşdu. Daha sonra Bakıda
Ali Hərbi Məktəbi başa vurmuşdu. Burada
oxuyarkən həmişə xoş sədasını eşidirdik.
Və bu xoş sədalar qəlbimizdə qürur yara-
dırdı. Yaxşı oxuduğuna görə dəfələrlə mü-
kafat almışdı. 1993-cü ildə Xocalı

soyqırımı haqqında qəzetdə gedən
bir yazı onu çox təsirləndirmişdi.
İçində bir qisas hissi yaranmışdı.
Atası məktəbdə bədən tərbiyəsi
müəllimi işləyir. Fuadın vətənpərvər
böyüməsində atasının rolu çox olub.
Üç oğlumun üçü də hərbçidir. 

Övladlarım hər zaman Vətən sevgisi ilə öz şərəfli peşələrinin öhdə-
sindən gəlməyə çalışıblar. Təbii ki, valideyn olaraq bu bizi qürurlandı-
rır. Fuad hər gün atasına zəng edərdi. Gecəyarı da olsa, zəng etmədən
yatmazdı. Sonuncu danışığımız oktyabrın 3-ü saat 11-də oldu. Zəng
edəndə çox sevincli idi. Hələ onu elə sevincli görməmişdik. Atasına
hər şeyin yaxşı olduğunu deyirdi. Belə sevinməsinə səbəb isə işğal al-

tındakı torpaqlarımızın bir neçəsini azad etmələri idi. Xüsusi tapşırıqlar da almışdı. 
Oğlum oktyabrın 3-dən 4-nə keçən gecə şəhadətə qovuşub. Oktyabrın 5-i Müəllimlər Günündə

atası müəllim yoldaşları ilə təbrikləşirmiş. Əmisi atasına zəng edərək Fuadın şəhid olmaq xəbərini
verib. Atası ağlayaraq deyib ki, Fuad mənim hədiyyəmi verdi... 

Biz onu son danışığımızdakı kimi şad görməmişdik. Çox məəttəl qalmışdıq. Zəng edəndən sonra
ağır döyüşdə olublar. Döyüş yoldaşları ilə qəhrəmancasına döyüşüblər. Fuadın iki oğlu bizə yadigar
qalıb. Əminik ki, onlar qəhrəman atalarının adına layiq övlad olacaqlar. Oğlum arzularının arxasınca
getdi. O bilirdi ki, bu yol adi yol deyil. Nə qədər çətin, ağır olsa da, onun seçdiyi yol şərəfli bir yol idi.
O bu şərəfli yolda şərəfli ada da sahib oldu. Allah bütün şəhidlərimizə rəhmət eləsin. Vətən sağ olsun!

Övladımın haqqında
nə qədər danışsam, söh-
bətim tükənməz. Uşaqlı-
ğında bizə heç əziyyət
verməyib. Ağıllı-kamallı
uşaq idi. Səssiz-səmir-
siz, içinə qapalı, heç
kimlə də işi olmazdı. Nə
desəydik, deyərdi, baş
üstə. Hərbi xidməti bitir-
dikdən sonra evə qa-
yıtdı. Bir müddət sonra
dedi ki, hərbidə işləmək istəyirəm. Açığı atası da,

mən də razı deyildik. Sözümüzdən çıxmadığı
halda, bu dəfə bizdən xəbərsiz gedib hərbiyə ya-
zılmışdı. Bir gün gördük əlində sənədlə gülə-
gülə gəlir. Dedi ki, gedib yazılıb gəldim. Dedik
ki, Allah xeyirli etsin. Hara getsəydi haqqında
tərif eşidərdik. Hamı deyirdi, halal olsun ki, bu
cür övlad böyütmüsünüz. 

11 ay hərbidə işlədikdən sonra müharibə baş-
ladı və döyüşlərə getdi. Burada işləyirdi deyə
düşünmürdük müharibəyə gedər. Qıvraqda olar-
kən yazılmışdı xüsusi təyinatlı dəstəyə. Çox se-
virdi Vətənini. Çalışırdı ki, döyüşlərdə iştirak
etsin və istəyinə də çatdı. Sonuncu dəfə oktyabrın

21-i zəng etdi. Soruşdu ki, ana, məndən nigaran olma. Müharibədə deyil, Gən-
cədəyəm. Arxa cəbhədəyik. Sonralar bildim ki, mən narahat olmayım deyə
yalan deyirmiş. Dedim, bala, qorxma, yaxşı olacaq. Dedi ki, ana, niyə qorxu-
ram?! Mən döyüşdəki yoldaşlarımdan artıq deyiləm. Qorxmuram! İsmayıl,
doğrudan da, çox qorxmaz idi. 

Müharibəyə getməmişdən qabaq qardaşına demişdi ki, oğlunu gətirsin əmisi
onu görsün. Müharibə hazırlığı idi deyə gəlib evə məni görmək istəmişdi. Bi-
lirdi ki, gedəcəklər. Evə gəlib əl-üzünü yudu. Çarpayıda uzanmışdı ki, zəng
gəldi. Komandiri idi, deyirdi, tez gəlin. Bu dəfə evdən çıxanda üz-gözümdən
öpərək boynuma sarıldı. Dedi ki, gedirik təlimə. Zəng etməsəm, narahat olma-
yın. Bir ay sonra qayıdacağam. Qayıtmağı da bu cür oldu. Balam arzusuyla
getdi, şərəflə dönüşü oldu. İsmayılı sağ-salamat qarşılamağı gözləsəm də, göz-
lədiyimizin əksi oldu. Vətən üçün can atırdı, Vətən üçün də canını fəda etdi.
Allah bütün şəhidlərimizin ruhunu şad etsin.

(26.10.1986-04.10.2020)

(01.04.1997-09.11.2020)

(18.06.1989-21.10.2020)

  Bəli, əgər bunlar olmasaydı,
bizim bu gün müzəffər Ordu-
muz olmayacaqdı. Əgər O ol-
masaydı. “Mən fəxr edirəm ki,
mən azərbaycanlıyam” sözləri
ilə başlamışdı yaşadığımız gün-
lərin ilk addımları. Bax burada,
bu qədim diyarda, Naxçıvanda
çıraq işığında qəlbi Vətən eşqi
ilə döyünən böyük bir şəxsiyyə-
tin qərarları ilə, soyuq səngər-
lərdə günlərlə ac qalsa da, sila-
hını yerə qoymayan oğullarla
başlamışdı.

Bəli, həmin günlərdən, xal-
qın dahi rəhbəri ilə bir olub
yumruğa döndüyü vaxtlardan.
Dahi rəhbər: “Biz tam əminik
ki, bu keçid dövründə, Ermə-
nistanla gedən müharibə şə-
raitində yaradılmış milli ordu-
muzun əsgər və zabitləri, böl-
mə və hissə komandirləri öz
döyüş məharətlərini durma-
dan yüksəldəcək, müasir hərbi
elmə inadla yiyələnəcək, tor-

paqlarımızın etibarlı surətdə
müdafiə olunmasını yüksək
səviyyədə təmin edəcəklər”, –
dediyi günlərdə. 
  Ulu Öndər hələ sovet döv-
ründə, Azərbaycana rəhbərlik
etdiyi illərdə milli zabit kadr-
ların yetişdirilməsini prioritet
hesab edirdi. Uzaqgörən siya-
sət xadimi hələ 1971-ci il iyu-
nun 20-də Cəmşid Naxçıvanski
adına ixtisaslaşdırılmış hərbi
məktəbin yaradılmasına nail
oldu. Ulu Öndər elə o illərdə
azərbaycanlı gəncləri SSRİ-nin
qabaqcıl hərbi məktəblərinə
təhsil almağa göndərirdi. 
  Müstəqilliyimizin ilk illərin-
də acı bir həqiqəti də duymuş-
duq. Hərbi gücümüz zəif idi.
Biz hər çətinliyi aradan qaldıra
bildik, özü də qısa vaxtda.
Dahi rəhbərin bütün arzuları
kimi güclü ordu istəyi də yeri-
nə yetirildi. Azərbaycan ötən
illər ərzində Qafqazda söz sa-
hibinə çevrilib qalib dövlət şə-

rəfinə nail oldu. Ötən 20 il
ərzində dövlətimizin iqtisadi
imkanları artdıqca orduya
daha çox vəsait ayrılmasına
imkan yarandı. Müharibə şə-
raitində yaşadığımız illərdə
Silahlı Qüvvələrin Ali Baş
Komandanı ölkənin müxtəlif
bölgələrinə səfərləri zamanı
tez-tez hərbi hissələrdə olub,
çətin şəraitdə Vətənə xidmət
edən hərbi qulluqçularla gö-
rüşdü. Dahi rəhbərin ordu qu-
ruculuğu sahəsindəki bütün
planları yerinə yetirildi, or-
dumuz dövlətimizin, müstə-
qilliyimizin və təhlükəsizli-
yimizin dəmir qalxanına,
xalqımızın yenilməz dayağı-
na çevrildi. Torpaqlarının bir
hissəsi işğal altında olan bir
ölkə üçün güclü ordunun
mövcudluğu xüsusilə önəmli
olduğundan ordumuzun gücü
daha da artırıldı və qüdrətli
müdafiə sənayesi yaradıldı.
Qısa müddətdə hərbi sənaye-
si formalaşan Azərbaycanda
bu gün ən müasir silahlar,
döyüş sursatları və hərbi tex-
nikalar istehsal olunur. Ölkə-
nin müdafiə qabiliyyəti öz
sənaye istehsalının hesabına
gücləndirilir. Və bütün bun-
ların nəticəsi olaraq biz Zə-
fər qazandıq – ordu, xalq,
dövlət birləşərək, “dəmir
yumruğ”a dönərək. 

Ürəyi Vətən eşqi ilə 

döyünən qəhrəmanları,

bu yolda canından 

keçməyə hazır olan nər

oğulları var 

Azərbaycanın. 

Uğrunda son damla 

qanına kimi döyüşən,

düşmən tankının 

qarşısında əliyalın 

dayanan igidləri, dar

gündə sahib olduğu 

bütün var-dövləti 

orduya bağışlayan 

qocaları, nişan üzüyünü

silahla dəyişən gəlinləri,

şəhid oğlunun tabutu

qarşısında qurban kəsən

ataları, “Oğlumun bəy

paltarı Şuşada 

dalğalanan 

bayrağımızdır”, – deyən

anaları var. 

2020-ci ildə dünyanın Azər-
baycanı sevməyən dövlətləri bizə
qarşı olsa da, biz bir xalq kimi
birləşib gücümüzü və haqq işimi-
zi bütün dünyaya nümayiş etdir-
dik. Və dünya bunu qəbul etməyə
məcbur oldu. Qətiyyətli mövqeyə
sahib olan Azərbaycan Respubli-
kası Prezidentinin tutarlı dəlillər-
lə çıxışları qarşısında dayana bil-
məyən düşmən siyasətçiləri geri
addım atdılar. Antiterror əməliy-
yatları isə ərazimizdə başqa bir
dövlətin yaranmasına yol veril-
məyəcəyini sübuta yetirdi. Şanlı
Vətən savaşı gələcək nəsillərə
nümunə olacaq bir qələbə ilə
başa çatdı. Elə bir qələbə ki tarix-
də hələ belə bir mübarizə görül-
məmişdi. Bunlara əsas səbəbin
hərbi gücümüzün artırılması ol-
duğunu vurğulayan ölkə başçısı
qeyd etdi: “Hərbi gücümüz ol-
masa, biz heç bir müstəvidə – nə
iqtisadi, nə siyasi müstəvidə
uğur qazana bilmərik. Hesab
edirəm ki, müstəqil Azərbayca-
nın tarixi, o cümlədən 30 illik iş-
ğal bunu əyani şəkildə göstərir.
Bizim hərbi imkanımız, gücü-
müz olmasaydı, heç vaxt torpaq-
larımızı işğalçılardan azad edə
bilməzdik”.

Bu gün hər bir azərbaycanlı
gənc Vətənə xidməti özünün bi-
rinci dərəcəli vətəndaşlıq borcu
sayır. Hərə öz sahəsində əyləşdiyi
masanı səngər, özünü əsgər bilib
müstəqil Azərbaycan üçün döyü-
şür. Biri Vətən üçün can verən əs-
gəri döyüş meydanından çıxarıb
yarasına məlhəm olur, digəri Qa-
rabağı cənnətə çevirmək üçün
yeni-yeni layihələr hazırlayır, biri
gələcəyimiz olan uşaqlara yeni
qələbə tariximizi öyrədir, başqası
isə bütün bu olanları tarixin yad-
daşına köçürür. Bəli, ordu təkcə
əyninə hərbi forma geyinmiş əs-
gərdən, gizirdən, zabitdən ibarət
deyil. Ordu bir xalqdan ibarətdir. 

Özü ac qalsa da, son çörək pa-
yını səngərdəki əsgərə göndərən
Azərbaycan qadınından, əsgərlər
üşüməsin deyə “Qar yağdırma,
Allahım atam səngərdə üşüyər”, –
deyib dua edən körpədən, cibində-
ki son qəpiyini də orduya silah
alınması üçün bağışlayan qoca ba-
balardan, həyat yoldaşına olan
sonsuz sevgisini Vətənə qurban
verib şəhid tabutunu çiynində da-
şıyan gəlinlərimizdən, bir ovuc
torpağa gözünün nurunu, canını
qurban verən oğullarımızdan, və-
tənpərvər insanlarımızdan, Vətə-
nimizin hər bir qarışının keşikçisi
olan Vətən sevdalı ürəklərdən iba-
rətdir ordu. Və məhz elə buna
görə biz qalib ölkənin vətəndaşı,
ordumuz isə müzəffərdir. 

- Ramiyə ƏKBƏROVA 

Şanlı Vətənin 
müzəffər Ordusu 

Ordumuzun şanlı 
tarixi Ulu Öndər 
Heydər Əliyevin 
adı ilə bağlıdır

 O bildirdi ki, hərb sənətin-
də müasir dövrümüzün tələb-
lərinə uyğun ehtiyac duyulan
müxtəlif ixtisaslar üzrə mütə-
xəssislərin hazırlanmasına
daim tələbat var. Dünyanın
bir çox dövlətləri bu tələbat-
ları qarşılamaq üçün müxtəlif
strukturlu xüsusi təyinatlı
kolleclər formalaşdırır. Hə-
min kolleclər hərbi ixtisaslar-
la yanaşı, mülki ixtisaslar
üzrə subbakalavr peşə-ixtisas
dərəcələri də verirlər. Təhsil
səviyyəsinin daha yüksək ol-
duğu bir çox ölkələrdə xüsusi
təyinatlı məktəblər də fəaliy-
yət göstərir ki, onlar bakalavr
proqramları çərçivəsində təd-
ris prosesi həyata keçirməklə
və hər hansı ali təhsil müəssi-
sələri ilə əməkdaşlıq etməklə
məzunlarına xüsusi bakalavr
dərəcələrinin verilməsinə də
nail olurlar. Müasir dünya-
mızda elmi-texniki, səhiyyə
və informasiya-kommunika-
siya texnologiyaları kimi sa-
hələrin inkişafı hərbiyə bö-
yük yeniliklər gətirib. Bu ba-
xımdan yeni nəsil silah-sur-
satların, müasir döyüş və di-
gər texnikaların, yüksək tex-
nologiyalarla hazırlanmış op-
tik elektron və texniki vasitə-
lərin silahlanmaya qəbulu on-
ların istismarı üçün peşəkar
kadrların olması zərurətini
ortaya çıxarır. Eyni zamanda
dünya ordularının peşəkar
hərbçi kontingentlərindən
ibarət olması faktı da onların
hərbi kolleclərə ciddi əhə-
miyyət verdikləri fikrini söy-
ləməyə əsas verir. Bütün bun-
lar göstərir ki, inkişaf etmiş
ölkələrdə səmərəli təhsilə və
peşəkar kadra ehtiyac daha
əlverişli təhsil modellərinin
formalaşmasına səbəb olub.
Dünya ölkələrindən danışar-
kən qardaş Türkiyə Respubli-
kasının hərbi təhsil modelini
bu baxımdan nümunə göstər-
mək olar.
 Hikmət Hacıyevin sözlərinə
görə, Azərbaycan Ordusunun
müasir tələblərə uyğun tələba-
tını qarşılamaq üçün maddi-
texniki bazanın, silah və tex-
nikaların müasirləşdirilməsi
ilə yanaşı, peşəkar gizir kadr-
larının hazırlanması üçün hər-

bi kolleclərin yaradılması
mühüm əhəmiyyətə malik-
dir. Eyni zamanda qardaş
Türkiyə Respublikasının
hərbi təhsil modelinə diqqət
yetirsək, digər qabaqcıl
dövlətlərdə olduğu
kimi, onların da profes-
sional hərbi kontingent
formalaşdırdığını görə-
rik. Müasir döyüşlər
peşəkarların döyüşü-
dür. Onların aparılan
əməliyyatlara əhəmiy-
yətli təsiri danılmazdır.
Həmin amil özünü 44 günlük
Vətən müharibəsində də gös-
tərdi. Bu baxımdan Azərbay-
can Ordusu üçün də yeni nəsil
silah-sursatlardan, müxtəlif tə-
yinatlı texniki vasitələrdən ba-
carıqla istifadə etmək məqsə-
dilə peşəkar gizirlərin yetişdi-
rilməsinin vacibliyini xüsusi
qeyd etmək lazımdır. Bu mə-
sələlər Naxçıvan Hərbi Kolle-
cinin ölkəmizin, muxtar res-
publikanın müdafiəsində da-
yanan hərbi hissələr üçün nə
dərəcədə lazımlı olduğunu
göstərir. Həmçinin Naxçıva-
nın blokadada olması faktını
da nəzərə alsaq, bu kollecin
yaradılması, fəaliyyətə başla-
ması Vətənimizin müdafiəsin-
də durmaq arzusunda olan
gənclərlə hərbi hissələrdə pe-
şəkar kadr balansının saxlanıl-
ması üçün də böyük əhəmiy-
yətə malikdir. 
 Müsahibimiz qeyd etdi ki,
Naxçıvan Hərbi Kolleci Azər-
baycan Respublikası Müdafiə
Nazirliyinin strukturuna daxil
olan Milli Müdafiə
Universitetinin ta-
beliyində fəaliyyət
göstərən, müxtəlif
ixtisaslar üzrə orta
ixtisas təhsili və
əlavə təhsil pro -
qramlarını həyata
keçirən xüsusi təyi-
natlı orta ixtisas
təhsili müəssisəsi-
dir. Kollecin fəaliy-
yətinin əsas məqsə-
di Azərbaycan Or-
dusu üçün orta ixti-
sas təhsilli subba-
kalavr peşə-ixtisas
dərəcəli mütəxəs-
sislər hazırlamaq

və əlavə təhsil üzrə kadr hazır-
lığını həyata keçirməkdir.
Ümumilikdə, 4 hektar ərazidə
yerləşən 7 binadan və yardım-
çı qurğulardan ibarət olan
hərbi kollecin təhsil kampusu
zəngin maddi-texniki bazaya
malikdir. Arxitektura baxı-
mından mükəmməl olan
2 tədris korpusunda yüksək
zövqlə dizayn edilmiş müha-
zirə, məşğələ otaqları, kabinə
və mərkəzlər mövcuddur.
Dərslər hərbi nizamnaməyə
uyğun həm nəzəri, həm də
praktiki şəkildə tədris olunur.
Təlim prosesində ən son mo-
difikasiyalı texnologiyalardan
istifadə edilir. Elektron zalla-
rı, zəngin kitab fondu olan

3 mərtəbəli kitabxana binası,
kursantların sağlamlığı və
fiziki hazırlığının daim diqqət
mərkəzində saxlanılması
məqsədilə idman zalı, futbol
meydançası, müxtəlif idman
qurğuları, mədəni-kütləvi təd-
birlərin keçirilməsi üçün
klub-konfrans zalı, hər cür şə-
raitə malik müasir yataqxana,
həmçinin üçmərtəbəli sosial
xidmət mərkəzi fəaliyyət gös-
tərir. Kollecdə kursantların fizi-
ki hazırlığı qarşıya qoyulan
prioritet məqsədlərdən biridir.
Belə ki, Vətən müharibəsi dö-
yüşdə fiziki hazırlığın nə qə-
dər əhəmiyyətli olduğunu bir
daha sübut etdi. Ona görə də

Naxçıvan Hərbi kollecində
kursantların fiziki hazırlığı,
xüsusilə əlbəyaxa döyüş və
digər idman növləri – karate,
güləş, voleybol, futbol dər-
nəkləri fəaliyyət göstərir və
bu dərnəklər xüsusi bacarıqlı,
peşəkar zabit və müəllimlər
tərəfindən təşkil olunur. Həm-
çinin kursantların Azərbay-
cançılıq ideologiyası ruhunda
yetişdirilməsi üçün nəzəri və
praktiki dərslər, məşğələlər ən
yeni və müasir üsullardan isti-
fadə olunaraq keçirilir.
 Naxçıvan Hərbi Kollecinə
qəbul qaydaları, kursantlar
üçün yaradılan geniş təminat
imkanları barədə də danışan
Hikmət Hacıyev qeyd etdi ki,
kollecə qəbul “Hərbi vəzifə və
hərbi xidmət haqqında” və
“Təhsil haqqında” Azərbaycan

Respublikasının qanunlarına
uyğun həyata keçirilir. Müəs-
sisədə orta ixtisas təhsili pillə-
sinə tam orta təhsili olan şəxs-
lər, zabit hərbi rütbəsi olma-
yan hərbi qulluqçular və hərbi
vəzifəlilər qəbul edilirlər. Na-
mizədlər Müdafiə Nazirliyi tə-
rəfindən sağlamlıq vəziyyəti-
nin müayinəsinin nəticələrinə
əsasən seçilir. Kursant adını
qazananlar Azərbaycan dilin-
də, iki il müddətində əyani
formada təhsil və bu müddət-
də ödənişsiz yataqxana, gündə
3 dəfə yeməklə təmin olunur-
lar. Həmçinin onlar üçün
müəyyən məbləğdə birdəfəlik
və təhsil müddətində aylıq
ödəmələr təsis edilib. Kursant-
lar məzun olaraq Azərbaycan
Ordusunda 5 təqvim ili gizir
kimi xidmət keçdikdən sonra
yaşayış sahəsinin alınması
üçün Azərbaycan Respublika-
sının İpoteka və Kredit Zəma-
nət Fondunun vəsaiti hesabına
güzəştli ipoteka kreditindən
istifadə etdikdə ödənişin 15
faizədək olan hissəsi dövlət
büdcəsinin vəsaiti hesabına
maliyyələşdirilir. Kollec qarşı-

sında dövlət təhsil stan-
dartlarına uyğun olaraq
dəyişən heyətin zəruri bili-
yə və həyati bacarıqlara
yiyələnməsini təmin et-
məklə yanaşı, intellektual,
mədəni və mənəvi inkişa-
fı, təhsilalma tələblərini
ödəmək kimi vəzifələr

müəyyənləşdirilib.
İnanırıq ki, bu və-
zifələrin icrası nəti-
cəsində Naxçıvan
Hərbi Kolleci peşə-
kar hərbçi kadrlar
yetişdirməklə yaxın
gələcəkdə ölkəmiz-
də reallaşdırılan
ordu quruculuğu si-
yasətinə mühüm

töhfələr verəcək. 
 Regionda cərəyan edən ha-
disələr, artan xarici təhdidlər
ölkəmizin hərbi qüdrətinin ar-
tırılmasını, bütün tapşırıqları
dəqiqliklə yerinə yetirə bilən
müasir orduya, çevik xüsusi
təyinatlı bölmələrə malik ol-
masını şərtləndirir. Bu baxım-
dan ən yeni texnoloji biliklərə,
innovativ təlim bacarıqlarına
yiyələnən kadrlara da ciddi
ehtiyac və tələbat vardır. Əmi-
nik ki, bu il fəaliyyətə başla-
yan Naxçıvan Hərbi Kolleci
gələcəkdə ordumuzun kadr tə-
minatında, Vətənimizin müda-
fiəsində mühüm rol oynaya-
caq, xüsusi təyinatlı təhsil
müəssisəsinin məzunları öz
peşələrinin qəhrəmanlarına
çevriləcəklər.

- Nail ƏSGƏROV

Vətən müharibəsindən sonra ölkəmizin müdafiə
potensialının gücləndirilməsi və hərbi qüdrəti-
nin artırılmasına xidmət edən ordu qurucu-

luğu siyasəti yeni mərhələyə qədəm qoyub. Bu xüsus-
da diqqətçəkən məqamlardan mühümü məhz müha-
ribənin, döyüş təcrübəsinin, eyni zamanda qardaş
Türkiyə Respublikasının hərbi sistemi əsas götürülə-
rək geniş islahatların reallaşdırılmasıdır. Ötən il de-
kabrın 14-də Prezident cənab İlham Əliyevin müvafiq
Fərmanına əsasən ölkənin üç şəhərində – Bakı, Gən-
cə və Naxçıvanda xüsusi təyinatlı orta ixtisas təhsili müəssisələrinin yaradılması da ordu qu-
ruculuğu, peşəkar hərbçi kadrların hazırlanması istiqamətində yeni perspektivlər vəd edən
sistemli tədbirlərin tərkib hissəsidir. Ötən günlərdə 2024-2025-ci tədris ilindən qapılarını
müəllim və kursantlara açan Milli Müdafiə Universitetinin Naxçıvan Hərbi Kollecində yara-
dılan təhsil, təlim şəraiti ilə əyani tanış olduq. Kollecin Azərbaycan hərb təhsilində rolu, or-
dumuzun komplektləşdirilməsi işində, kadr təminatında əhəmiyyəti və
potensial imkanları barə-
də suallarımıza xüsusi tə-
yinatlı orta ixtisas təhsili
müəssisəsinin tədris işləri
üzrə rəis müavini, tədris
şöbəsinin rəisi, polkov-
nik-leytenant Hikmət
Hacıyev aydınlıq gətirdi. 

    Ölkənin müstəqilliyinin itirilməsi
ilə üz-üzə qaldığı bir dövrdə xalqımızın
Ümummilli Lideri Heydər Əliyevin
15 iyun 1993-cü ildə siyasi hakimiyyətə
qayıdışı ilə Azərbaycanın dünyəvi,
hüquqi və demokratik dövlət kimi in-
kişafının əsası qoyuldu. Ümummilli
Lider Heydər Əliyev ölkəmizin müs-
təqilliyinin möhkəmləndirilməsi və
gələcək inkişafının təmin edilməsi sa-
həsində qarşıda duran ən mühüm və-
zifələrdən birinin hüquq islahatlarının
həyata keçirilməsi olduğunu çox yaxşı
bilirdi. O, hüquq islahatlarının həyata
keçirilməsinə Əsas Qanunun qəbul
edilməsindən başladı. 2 may 1995-ci
il tarixdə Ümummilli Lider Heydər
Əliyevin Sədrliyi ilə Konstitusiya la-
yihəsi hazırlayan komissiyanın tərkibi
müəyyən edildi və 5 iyun 1995-ci ildə
komissiyanın ilk iclası keçirildi. İlk
iclasa sədrlik edən xalqımızın Ümum-
milli Lideri Konstitusiya layihəsinin
əhəmiyyətindən, komissiyanın qarşı-
sında duran vəzifələrdən, Əsas Qanu-
nun mahiyyətindən bəhs edən geniş
nitqlə çıxış etdi. “Biz elə bir layihə
hazırlamalı və nəhayət, elə bir Kons-
titusiya qəbul etməliyik ki, o, müstəqil
Azərbaycan Respublikasında demo-
kratik prinsiplər əsasında uzun müddət
sabit yaşamasını təmin edən əsas qa-
nun, tarixi sənəd olsun. Hakimiyyət
bölgüsü – ali, icra, qanunvericilik,
məhkəmə hakimiyyəti – bunlar hamısı
xalqın iradəsinə söykənməli, seçkilər
yolu ilə təmin olunmalıdır” söyləyən
Ümummilli Lider Heydər Əliyev de-
mokratik prinsip və dəyərlərin Kons-
titusiyanın hazırlanmasında əsas kimi
götürülərək ölkəmizin davamlı inki-
şafının hüquqi bazasının yaradılmasını
başlıca vəzifə kimi müəyyən edirdi. 
    Ulu Öndərin gərgin əməyi nəticəsində
hazırlanan Konstitusiya layihəsi ictimai
müzakirə və dinləmələrə çıxarılaraq
bu ümumxalq əhəmiyyətli sənədin tək-
milləşdirilməsi təmin olundu. Konsti-
tusiya layihəsi 12 noyabr 1995-ci ildə
ümumxalq səsverməsi – referendum
yolu ilə qəbul edildi və 27 noyabr
1995-ci il tarixdə qüvvəyə mindi. Müs-
təqil Azərbaycanın ilk Konstitusiyasının
qəbul edilməsinin əhəmiyyəti, müstə-
qillik tariximizdəki rolu nəzərə alınaraq
Ulu Öndər Heydər Əliyevin 1 noyabr
1996-cı il tarixli Fərmanı ilə ölkəmizdə
hər il 12 noyabr “Konstitusiya Günü”
kimi qeyd olunur.
   5 bölmə, 12 fəsil, 158 maddədən
ibarət olan ilk milli Konstitusiyamız
ilə xalq hakimiyyətin yeganə mənbəyi
kimi müəyyən edilmiş, dövlətin əsas-
ları müəyyənləşdirilmiş, əsas insan
və vətəndaş hüquq və azadlıqları,
hakimiyyətin bölünməsi prinsipi təsbit
olunmuşdur.
   Konstitusiyamızın I və II bölmələri
xalq hakimiyyəti və dövlətin əsasla-
rına həsr olunmaqla hakimiyyətin
mənbəyi, xalqın suverenliyi, xalqın
vahidliyi, hakimiyyətlərin bölünməsi
prinsipinin əsası, dövlət dili, dövlət
rəmzləri kimi mühüm məsələləri
əhatə edir. 
   Konstitusiyamızda insan və və-
təndaş hüquqlarının və azadlıqlarının,
Azərbaycan Respublikasının vətən-
daşlarına layiqli həyat səviyyəsinin
təmini dövlətin ən ali məqsədi olaraq
elan edilmişdir. Bununla da vətən-
daşlarımızın hüquq və azadlıqlarının
təmin edilməsinin, onların layiqli hə-
yat səviyyəsinin təmin edilməsinin
hüquqi bazası ən ali sənədimizdə
təsbit olunmuşdur. 
   Konstitusiyamızın ən mütərəqqi
tərəflərindən biri əsas hüquqlar, azad-
lıqlar və vəzifələrə geniş yer veril-
məsidir. Bərabərlik hüququ, yaşamaq
hüququ, azadlıq hüququ, mülkiyyət
hüququ, əmək hüququ, sosial təminat
hüququ, təhsil hüququ, fikir və söz
azadlığı, Vətənə sədaqət, ətraf mühitin

qorunması kimi əsas hüquqlar, azad-
lıqlar və vəzifələr Konstitusiyamızın
əsasını təşkil edir. Konstitusiyamızın
üçdəbir hissəsinin əsas insan və və-
təndaş hüquq və azadlıqlarına həsr
olunması təsadüfi deyildir. Azərbaycan
Respublikası əsas insan və vətəndaş
hüquq və azadlıqlarının təmin edil-
məsini dövlətin əsas vəzifəsi olaraq
müəyyənləşdirmişdir. 
   Azərbaycan Respublikasının Kons-
titusiyasının qəbul edilməsi ilə ölkə-
mizdə məhkəmə-hüquq islahatlarının
əsası qoyulmuş, üçpilləli məhkəmə
sisteminin yaradılmasının hüquqi ba-
zası formalaşdırılmış, ədalət müha-
kiməsinin effektivliyinin artırılması
istiqamətində ciddi addımlar atılmışdır.
Konstitusiyamızın ali sənəd kimi qo-
runması və orada təsbit olunmuş hü-
quq və azadlıqların müdafiəsi üçün
yeni bir təsisat – Konstitusiya nəzarəti
orqanı yaradılmışdır. Azərbaycan Res-
publikasının Konstitusiya Məhkəmə-
sinin əsas məqsədi Azərbaycan Res-
publikasının Konstitusiyasının aliliyini
təmin etmək, hər kəsin əsas hüquq
və azadlıqlarını müdafiə etməkdir.
   Konstitusiyamızda Naxçıvan Mux-
tar Respublikasına həsr olunmuş ay-
rıca fəslin olması 28 dekabr 1998-ci
ildə Naxçıvan Muxtar Respublikasının
Konstitusiyasının qəbul edilməsi üçün
hüquqi əsas yaratmışdır. Beləliklə,
Naxçıvan Muxtar Respublikasının
hüquqi statusu dəqiq müəyyənləşdi-
rilmişdir. 
   Ölkəmizin beynəlxalq aləmə sürətli
inteqrasiyası, yeni inkişaf tendensi-
yaları və hüququn davamlı inkişaf
etməsi konstitusion islahatların apa-
rılmasını zərurətə çevirmişdir. Qeyd
edilən zərurətin nəticəsi olaraq 24
avqust 2002-ci il, 18 mart 2009-cu il
və 26 sentyabr 2016-cı il tarixlərdə
keçirilmiş ümumxalq səsverməsi –
referendumlar ilə Konstitusiyamıza
zəruri əlavə və dəyişikliklər edilmişdir. 
   Keçirilmiş ümumxalq səsverməsi –
referendumlar ilə Konstitusiyamıza
əsas insan və vətəndaş hüquq və
azadlıqlarının daha səmərəli müda-
fiəsi, dövlət və məhkəmə hakimiyyəti
orqanlarının, bələdiyyələrin fəaliy-
yətlərinin təkmilləşdirilməsinə yö-
nəlmiş müddəalar əlavə edilməklə
yanaşı, Azərbaycan Respublikasının
vitse-prezidentləri kimi yeni anlayışlar
da daxil edilmişdir.
   İlk milli Konstitusiyamız Ümum-
milli Lider Heydər Əliyevin gərgin
əməyinin nəticəsidir. Konstitusiya
layihəsi hazırlayan komissiyanın Sədri
kimi Ulu Öndər Konstitusiya layi-
həsinin hazırlanmasına birbaşa rəh-
bərlik edirdi. Azərbaycan dövləti qar-
şısında misilsiz xidmətləri olan
Ümummilli Liderin ən böyük xid-
mətlərindən biri müstəqil Azərbay-
canın ilk Konstitusiyasının hazırlan-
ması və qəbul edilməsi olmuşdur.
Elə bu səbəbdəndir ki, Konstitusiya-
mızı bəzən xalq arasında “Heydər
Əliyev Konstitusiyası” adlandırırlar. 
   Artıq Azərbaycan Respublikasının
Konstitusiyasının qəbul edilməsinin
29-cu ildönümü qeyd olunur. Qürur-
vericidir ki, Müzəffər Ali Baş Ko-
mandanın rəhbərliyi ilə rəşadətli Or-
dumuzun torpaqlarımızı işğaldan azad
etməsi ilə xalqımız artıq bayramla-
rımızı qalib dövlətin qalib vətəndaşları
kimi qeyd edir.
   Azərbaycan Respublikasının Kons-
titusiyası mühüm tarixi-hüquqi sənəd
kimi bundan sonra da dövlətimizin
davamlı inkişafının hüquqi bazasını
təşkil etməklə müstəqilliyimizin və
suverenliyimizin ən mühüm təmi-
natçısı olacaqdır. 

Konstitusiyamız əsas 
tarixi-hüquqi sənəddir

   2024-cü ilin ən böyük bey-
nəlxalq tədbirinə –  COP29-a
ev sahibliyi edəcək Azərbayca-
nın təkcə Cənubi Qafqazın li-
der ölkəsi kimi deyil, eləcə də
dünya miqyasında nüfuz sahibi
kimi tanınması dünyanın anali-
tika mərkəzlərini düşündür-
məkdədir. Özlərinin erməni
yanlısı davranışları ilə BMT-nin
bu mühüm tədbirinə qara yax-
maq istəyən və ev sahibi kimi
Azərbaycanın əleyhinə təbliğat
aparan Qərbin ikiüzlü siyasət-
çilərinin əksinə olaraq müstəqil
ölkəmizin gücünü, xalqımızın
qonaqpərvərliyini və dövlət
başçımızın qətiyyətini yaxşı ta-
nıyanlar burada keçirilən bütün
beynəlxalq tədbirlərin böyük
uğurla başa çatdığını da gözəl
xatırlayırlar. Odur ki, COP29
ərəfəsində öz siyasi maraqları
naminə hay-küy edib ölkəmi-
zin nüfuzuna kölgə salmaq is-
təyənlərin mənasız çıxışlarına
baxmayaraq, bu böyük beynəl-
xalq tədbirə çox ciddi hazırla-
şan Azərbaycanın bu sahədəki
təcrübəsinə bir də qısa nəzər
salmaq yerinə düşərdi.
   Bugünkü müstəqil dövləti-
mizin iqtisadi və hərbi uğurla-
rının əsasında dayanan neft
strategiyasının başlandığı
1994-cü ildə “Əsrin müqavilə-
si” bağlandığı zaman dünya
işğala məruz qalmış, iqtisadiy-
yatı zəifləmiş Azərbaycanın
əsl gücünü gördü. O dövrdə
Ulu Öndər Heydər Əliyevin
şəxsi nüfuzu və siyasi müdrik-
liyi sayəsində dünyanın 8
ölkəsindən 13 ən böyük neft
şirkəti Bakıya, “Gülüstan” sa-
rayına toplaşdı. Azərbaycanın
milli maraqlarına cavab verən
bu müqavilənin bağlanılması
zamanı yaradılmış yüksək təş-
kilatçılıq tədbirləri hələ 30 il
əvvəl ölkəmizin bu sahədə gə-
ləcək gücündən xəbər verirdi.
O zaman aparıcı dövlətlərin və
iri şirkətlərin təmsilçilərini bir
araya gətirən Azərbaycan daha
sonra ev sahibliyi edəcəyi di-
gər mötəbər beynəlxalq tədbir-
lər üçün zəmin formalaşdır-
mışdı. 
   Azərbaycanda indiyə qədər
keçirilən beynəlxalq səviyyəli
tədbirlər, ümumilikdə, ölkəmi-
zi həm siyasət, həm biznes,
həm də idman və sənət dünya-
sının mərkəzinə çevirmişdir.
İdman sahəsində 2015-ci ildə
keçirilmiş Avropa Oyunları,
2017-ci ildə İslam Həmrəyliyi
Oyunları ilə yanaşı, ölkəmiz
müxtəlif  illərdə şahmat, güləş,
voleybol, bədii gimnastika, çi-
mərlik futbolu, taekvondo üzrə
dünya və Avropa çempionatla-
rına ev sahibliyi etmiş, futbol

üzrə dünya çempionatından
sonra ən çox populyarlığa sa-
hib olan Formula 1 yarışları
keçirilib. Cənubi Qafqaz ölkə-
ləri arasında Azərbaycanın
“Qarabağ” futbol klubunun ilk
dəfə UEFA Çempionlar Liqası-
nın qrup mərhələsindəki çıxışı
və sonrakı illərdə Avropa Liqa-
sının qrup mərhələlərindəki da-
vamlı çıxışları zamanı minlərlə
avropalı azarkeş Bakıya səfər
etmişdir. 
   2012-ci ildə Azərbaycanda
keçirilmiş Avroviziya mahnı
müsabiqəsi o dövrdə ölkəmizin
beynəlxalq nüfuzunun dünyaya
nümayişi baxımından əla fürsət
olaraq yenə də Cənubi Qafqaz
üçün ilklərdən biri idi. Həmin
vaxt müsabiqənin qalib ölkəsi
kimi Azərbaycanda keçirilən fi-
nal mərhələsinin möhtəşəm təş-
kili dostlarımızda qürur yarat-
mış, düşmənə isə gözdağı ol-
muşdur. Ölkəmizdə keçirilmiş
bu mühüm mədəniyyət tədbiri-
nin uğuru isə təsadüfi deyil;
bundan əvvəl və sonrakı illərdə
ölkəmizdə keçirilmiş müxtəlif
tədbirlərin taclandırılması  ilə
sıx bağlıdır. Bu mənada, təkcə
ölkəmizdə deyil, beynəlxalq
aləmdə də böyük maraqdoğuran
beynəlxalq muğam və Xarıbül-
bül festivalları Azərbaycan mə-
dəniyyətinin ən parlaq vitrini
olub, bütün dünyanın gözünü
qamaşdırmaqdadır. 
   Bu gün dünyada yaranan
yeni iqtisadi ittifaqlar dünyaya
hegemonluq etmək istəyən
Qərbin yırtıcı siyasətinə qarşı
yeni alternativlərlə çıxış etmək
istəyən dövlətlərin mühüm
platformalarına çevrilməkdə-
dir. Bu mənada, Şanxay Əmək-
daşlıq Təşkilatı və BRICS-lə
sıx əməkdaşlıq edən Azərbay-
can həm də Türk-İslam dünya-
sının layiqli üzvü olub, huma-
nitar inkişaf, tolerantlıq və bir-
gəyaşayış ölkəsi kimi də dün-
yada tanınır. Ölkəmizdə islami
dəyərlərə əməl olunması və ya-
şadılması, İslam mədəniyyəti-
nin dünyaya tanıdılması baxı-
mından 2009-cu ildə Bakı və
2018-ci ildə Naxçıvan şəhərlə-
rinin İslam mədəniyyəti pay-
taxtı elan olunması və bu təd-
birlərin böyük mütəşəkkilliklə
keçirilməsi ölkəmizə böyük
təcrübə qazandırmışdır. Eləcə
də 2012-ci ildə İqtisadi Əmək-
daşlıq Təşkilatının XII zirvə
toplantısı Bakıda keçirilmiş,
zirvə toplantısı Türk-İslam
dünyası ilə Azərbaycanın
əməkdaşlığını nümayiş etdir-
məklə hər formatda beynəlxalq
tədbirlərin ölkəmizdə keçiril-
məsinin əhəmiyyətini bir daha
sübut etmişdir. Bu çərçivədə

Naxçıvan Muxtar Respublikası
üçün də ən yaddaqalan tədbir-
lər kimi 2009-cu ildə ilk dəfə
Naxçıvan şəhərində keçirilmiş
Türk Dövlətləri Təşkilatının
zirvə toplantısını xüsusilə qeyd
etmək lazımdır. Bu gün 170
milyona yaxın əhalisi və təx-
minən, 2 trilyon ABŞ dolları
həcmində iqtisadiyyata malik
olan bu təşkilat üzvləri arasın-
da Azərbaycanın tutduğu rol
ölkəmizin nüfuzundan xəbər
verir. 
   Bir sıra dövlətlərin vaxtilə
soyuq müharibə dövründə iki
siyasi-hərbi qütb arasında qar-
şıdurmaya cəlb edilməmələri
üçün təsis etdiyi Qoşulmama
Hərəkatı hazırda beynəlxalq
münasibətlərin tənzimlənmə-
sində iştirak edən mühüm çox-
tərəfli mexanizmlərdən birinə
çevrilmişdir. Dövlətlərin ərazi
bütövlüyü və suverenliyinə
hörmət etmək, BMT Nizamna-
məsinə uyğun olaraq bütün
beynəlxalq mübahisələrin dinc,
sülh yolu ilə həllinə çalışmaq
missiyası daşıyan bu hərəkatın
üzvü olan Azərbaycan 2019-cu
ildə Bakı şəhərində Hərəkatın
18-ci dövlət və hökumət başçı-
larının Zirvə görüşünə ev sa-
hibliyi etmiş, Bakı sammiti ilə
Hərəkata sədrlik 2019-2022-ci
illər üzrə Azərbaycan Respub-
likasına keçmiş, mürəkkəb
dövrdə Hərəkata səmərəli sədr-
liklə bağlı qazandığı dəyərli
təcrübəni nəzərə alaraq Azər-
baycanın Qoşulmama Hərəka-
tına sədrliyi 2023-cü ilə qədər
uzadılmışdır. Hərəkata  sədrlik
dövründə icra olunan mühüm
missiya ölkəmizin və onun
dövlət başçısı Prezident cənab
İlham Əliyevin siyasi nüfuzu-
nun nümayişidir. 
   Bu gün bütün planeti təhlükə
altına alan qlobal iqlim dəyişik-
liyi problemlərinin həllinə lider-
lik edən Azərbaycan yenidən
dünyanın diqqət mərkəzindədir.
Bu mənada, ölkəmizə göstərilən
etimad, onun liderinin mövcud
problemlərin həllinə praqmatik
yanaşma  bacarığı və dünya li-
derləri  arasındakı  xüsusi  çəki-
si COP29 kimi BMT səviyyəli
mühüm tədbirə də Azərbayca-
nın uğurla ev sahibliyi edəcəyi-
ni göstərir. Beynəlxalq tədbirlə-
rin yüksək səviyyəli təşkilatçılı-
ğı ilə yanaşı, ölkəmizdə bərqə-
rar olmuş daxili sabitlik, idarə-
etmə orqanları arasında yaradıl-
mış dəqiq koordinasiya və ölkə
əhalisinin dövlətimizlə həmrəy-
liyi qarşıdakı  günlərdə  də
Azərbaycanı yenidən mühüm
beynəlxalq siyasi  mərkəzə
çevirəcəkdir. 

- Əli CABBAROV

Mühüm beynəlxalq tədbirlərin ev sahibi

 Azərbaycan Respublikası öz müstəqilliyinin bərpasından
sonra ölkə həyatında ən mühüm hadisələrdən biri də ilk
milli Konstitusiyamızın qəbul edilməsi oldu. 12 noyabr –
Konstitusiya Günü hər il ölkəmizdə təntənəli surətdə
qeyd edilir.    

Əjdər ƏLİYEV

Naxçıvan Muxtar Respublikası 
Ali Məclisinin deputatı, 
Hüquq siyasəti komitəsinin sədri



    Türkiyədə 46-cı İstanbul marafonu
keçirilib. “Dünyanın qitələrarası ye-
ganə marafonu” adlandırılan,  Dünya
Atletika Birliyi tərəfindən “qızıl kate-
qoriya”da göstərilən  nüfuzlu tədbirə

47-si elit atlet olmaqla, ümumilikdə,
40 mindən çox insan qatılıb. 
    İstanbuldakı ənənəvi marafona
dördüncü dəfə qatılan atletimiz Əm-
rah Nağıyev  “15 km” kateqoriyası
üzrə ilk iyirmiliyə daxil ola bilib. Hə-
min məsafəni tamamlamaq üçün id-
mançımız 56 dəqiqə 40 saniyə vaxt
sərf edib. Əmrah bu göstərici ilə
ümumi sıralamada 18-ci olub. 
    Əlavə edək ki, bu məsafədə ölkə-
mizi təmsil edən 5 idmançı arasında
ən yaxşı nəticəyə Əmrah Nağıyev nail
olub.

Naxçıvan idmançısı Əmrah Nağıyev
İstanbul marafonunda iştirak edib

  İnsanlar gənclik çağlarında
gələcək karyeraları üçün müx-
təlif seçimlər arasında qalır.
Bunlardan biri də ixtisas seçi-
midir. Çoxları çalışacağı işin,
tutacağı vəzifənin və seçdiyi ix-
tisasın əhəmiyyətini dərk etmir.
Bəziləri bu işə “Əsas odur ki,
ali məktəbə qəbul olum, vali-
deynlərimi sevindirim, heç
kimdən geri qalmayım” prinsipi
ilə yanaşır. Lakin unutmaq ol-
maz ki, sevdiyin işlə məşğul ol-
maq insan üçün ən böyük xoş-
bəxtlikdir...
  Nə az, nə çox, düz beş il bun-
dan öncə mənə də bu xoşbəxtli-
yi yaşamaq nəsib olub. Uşaq-
lıqdan arzuladığım Jurnalistika
ixtisasına qəbul olmuş, bu sahə
üzrə ali təhsil almışam... Xatır-
layıram, 2 il bundan öncə Nax-
çıvan Dövlət Universitetinin
Jurnalistika ixtisasının 4-cü
kursunda təhsil alarkən mətbuat
tariximizin qocaman söz çinarı,
neçə-neçə jurnalist gəncimizin
yoluna işıq tutan və yaşı 100-ü
ötmüş “Şərq qapısı” qəzeti ilə
əməkdaşlıq etməyə başladım.
Bu gün də həmin mətbuat orqa-
nının əməkdaşıyam və bununla
qürur duyuram. 
  Artıq mənim kimi bir neçə
gənc jurnalist də Naxçıvan me-
diasında öz sözünü deməyi ba-
carır. Elə bu yazıda da bu gün
hələ tələbəlikdən “Şərq qapısı”
qəzeti redaksiyasında və “Nax-
çıvan Muxtar Respublikası Tel-
eviziya və Radio Verilişləri”
Qapalı Səhmdar Cəmiyyətində
çalışan tələbə jurnalistlərdən
söz açacağıq...
  Həmkarım, Jurnalistika ixti-
sası üzrə IV kurs tələbəsi və
Naxçıvan Televiziyasında 2 il-
dir ki, aparıcı kimi fəaliyyət
göstərən Əli Yarıyev öz təəssü-
ratlarını bizimlə belə bölüşdü: 
  “Artıq 4 ildir ki, Naxçıvanda-
yam. Naxçıvan barədə bir cüm-
lə: “Naxçıvan, səni sevirəm!” –
demək istəyərdim. Çünki bu şə-
hər bir jurnalist Əli İlqaroğlu
yetişdirir və ona hər tələbənin
yaşamadığı hissləri, həyəcanları
bəxş edir. Bəlkə də, uşaqlıqdan
ən böyük arzum tələbə ola-ola
radioda qulaqlıqları taxıb pro -
qram aparmaq idi və buna ina-
nırdım, ancaq bu qədər uğura,
bu qədər doğmaya, dosta sahib
olacağım ağlıma da gəlməmiş-
di. Naxçıvan təkcə mənə təhsil
aldığım yerə yox, həm də artıq
ailəmin, yaxınlarımın olduğu
doğma məkana çevrildi, Naxçı-
vanda yaşamaqdan çox artıq
Naxçıvanı yaşayıram və bu şə-
hərdə olan hüzuru heç bir yerdə
tapa bilməyəcəyimi düşünürəm.
Naxçıvanın təbiəti, havası, suyu
insanı özünə bağlayır. Bir neçə

günlüyə digər şəhərlərə gedən-
də belə darıxıram. Tez qayıt-
maq istəyirəm Naxçıvana. Doğ-
ma televiziya və radioda bir
neçə proqramın aparıcısıyam.
Aparıcı olmaq, bu yükü tələbə-
likdən çiyinlərinə götürmək, əl-
bəttə ki, çətin bir işdir, bir o qə-
dər də məsuliyyətlidir, ancaq
özünü inkişaf etdirməyin ən yax-
şı yolu da məhz elə budur. Ölkə-
mizdə gənclərə göstərilən diqqət
və qayğı bizi daim yeniliklərə
çağırır, innovativ düşünməyə
sövq edir və biz inkişaf üçün ça-
lışırıq, oxuyuruq. Göstərilən diq-
qət və qayğı üçün Naxçıvan
Tele viziyasının rəhbərliyinə və
işimizi işıqlandırdıqları üçün
“Şərq qapısı” qəzetinin kollekti-
vinə minnətdarlığımı bildirirəm. 
  Redaksiyamızın gənc əmək-
daşı tələbə jurnalist Rafiq Təh-
məzov deyir ki, “Şərq qapısı”
qəzetinin redaksiya binası sanki
onun ikinci bir evi, qələm dost-
ları isə onun ailəsidir. 
  Onun dediklərindən: “Rafiq
Təhməzovu Rafiq Təhməz edən
əsas səbəb də məhz elə mət-
buatdır. Bu sahədə çalışmaq
olduqca duyğusal bir hissdir.
Mətbuat elə bir sahədir ki,
bir həftənin içində gah si-
yasi bir hadisəyə şərh ve-
rilir, gah da bir şair,
yazara çevrilib in-
sanların ruhunu
oxşayacaq ro-

mantik yazılar qələmə alırsan.
Bəzən mənim üçün qəzet sanki
ikinci ev olmaqdan çıxaraq bir
universitetə çevrilir. Öyrəndi-
yim nəzəri bilikləri təcrübə edə-
cəyim bir universitetə… Artıq
bir ilə yaxındır, bu redaksiyanın
bir fərdinə çevrilməyimə bax-
mayaraq, sanki işə yenicə baş-
lamış kimi sevincliyəm. İlk mə-
qaləmin dərc olunduğu sevinci
hələ də yaşayıram. Bakıda yay
tətilində olarkən 1-ci kursu ye-
nicə bitirmişdim. Paytaxtımızda
Siyasi Repressiya Qurbanları
Muzeyi olduğunu öyrənib ora
getmişdim. Evə qayıdan kimi
təəssüratlarımı qələmə aldım. 
  Artıq universitetin ikinci kur-
suna keçmişdim. Yeni müəllim-
lər, yeni tədris ili və sair fən-
lər... Bizə Radio jurnalistikası
fənnini Məmməd Babayev təd-
ris edirdi. Onu da deyim ki,
Məmməd müəllim, eyni zaman-
da “Şərq qapısı” qəzetinin baş

redaktor müavinidir. O vaxta
qədər “Şərq qapısı” qəzeti üçün
müxtəlif sahələri əhatə edən xə-
bərlər yazırdım. Günlərin birin-
də həmin muzeydən olan yazı-
mı fikir bildirmək üçün Məm-
məd müəllimə yolladım... Yazı
çox bəyənilmişdi. Müəllimim
qəzetçilik sahəsinə maraq gös-
tərdiyimi də bilirdi. İndi həmin
qəzetin əməkdaşıyam. Gün gə-
lir bir yazı üstündə fikir müba-
diləsi aparır, gün də gəlir ki,
yeni simalar və digər media
subyektlərindən dostlar qazanı-
ram... Mənim fikrimcə, tələbə
kimi bunlara sahib olmaq bir
addım öndə olmaq deməkdir.
Səmaya baxarkən və yolla ge-
dərkən hansısa hadisəni belə ar-
tıq başqa cür müşahidə edi-
rəm... Görüntülər bir növ sözə
çevrilir. Əslində, biz maraqlı in-
sanlar deyilik, bizi maraqlı

edən sənətimizdir...” 
Tələbə jurnalist

Səbinə Quluyeva Tərtər şəhə-
rində doğulub, boya-başa çatıb.
Tərtər şəhəri uzun illər boyu
düşmənlə həmsərhəd olan və
onların qarşısında mərdliklə da-
yanan bir bölgədir. Səbinə özü-
nü xoşbəxt bir nəslin nümayən-
dəsi sayır: “Ona görə ki, müstə-
qil bir ölkədə yaşayıb oxumaq,
işləmək nəsibim oldu. Hazırda
Naxçıvan Dövlət Universiteti-
nin III kurs tələbəsiyəm və Jur-
nalistika ixtisası üzrə təhsil alı-
ram. Bununla yanaşı, Naxçıvan
Televiziyasında redaktor vəzi-
fəsində çalışıram. Çox şükür,
arzum reallaşıb. Bu illər ərzin-
də Naxçıvanı da, universiteti də
çox sevdim. İlk dəfə ailəmdən
ayrılmağıma baxmayaraq, qə-
tiyyən darıxmıram. Ona görə
ki, ətrafımda hər kəsdən, müəl-
limlərdən, tələbə yoldaşlarım-
dan, eləcə də işə qəbul edildi-
yim Naxçıvan Televiziyasının
əməkdaşlarından doğma, qayğı-
keş münasibət görürəm. Televi-
ziya sahəsini uşaqlıqdan çox se-
virəm. İnanıram ki, bu sahənin
bütün incəliklərini təcrübəli
həmkarlarımdan öyrənərək ad-
dımlarımı möhkəmləndirəcə-
yəm”. 
  IV kursda təhsil alan tələbə
jurnalist Tərlan İbrahimovanın
dedikləri: “Tələbə kimi işləmək
mənim həyatımda çox vacib bir
rol oynayır. Bu təcrübə mənə
həm maddi, həm də mənəvi
dəstək verir. İşləyərək ehtiyac-
larımı ödəməkdə müstəqillik
qazanıram. Bununla yanaşı, iş
təcrübəsi qazanaraq daha çox
bilik və bacarıq əldə edirəm.
Bu, gələcək karyeram üçün də
çox önəmlidir, çünki işləyərək
müxtəlif çətinliklərlə üzləşir və
onları həll etməyi öyrənirəm.
Həm təhsilimi, həm də işimi ta-
razlaşdırmağı bacarmaq isə
mənə vaxt idarəçiliyi və məsu-
liyyət hissi qazandırır. Ümumi-
likdə, tələbə kimi işləmək mə-
nim həyatımda önəmli təcrübə
və dəyərli fürsətdir”.
  Azərbaycan mətbuatının apa-
rıcı qolu olan Naxçıvan mediası
jurnalistikanın gənc tələbələri
üçün bir məktəb rolunu oyna-
maqdadır. Peşəkar və savadlı
jurnalist yetişdirmək bir ölkə
üçün, demək olar ki, böyük sər-
vətdir. Ulu Öndər Heydər
Əliyevin də dediyi kimi:
“Azad, müstəqil, demokratik,
humanist mətbuat – hər bir cə-
miyyətin, hər bir dövlətin inki-

şafını göstərən çox mühüm
amildir. Həqiqətləri əks etdi-
rən, obyektiv, eyni zamanda

vətənpərvər mətbuat cəmiyyə-
tin, millətin, dövlətin böyük
mənəvi sərvətidir”.

- Bülbül QuLİYEVA

İtmişdir
Culfa rayonu, Ərəfsə kənd sakini

Əliyeva Şahzadə Yusif qızına məxsus
JN-23A nömrəli “Torpağın mülkiyyətə
verilməsinə dair şəhadətnamə” itdiyin-
dən etibarsız sayılır.

***
Şərur rayonu, Mahmudkənd sakini

İmanov Muxtar Həmzə oğlunun adına
olan JN-21A nömrəli “Torpağın mülkiy-
yətə verilməsinə dair şəhadətnamə” itdi-
yindən etibarsız sayılır.

***
Naxçıvan şəhəri, Əlincə məhəlləsi,

bina 5, mənzil 16-da yaşayan Təhməz-
bəyova Zivər Heydər qızının adına olan
07/350 reyestr nömrəli, 5881 inventar
nömrəli qeydiyyat vəsiqəsi itdiyindən
etibarsız sayılır.

***
Ordubad rayonu, Düylün kənd sa-

kini Abdullayev Allahverdi Nəcəf oğlu-

nun adına olan JN-224 nömrəli dövlət
aktı itdiyindən etibarsız sayılır.

***
Babək rayonu, Şəkərabad kənd sa-

kini Həsənov Qalib Adəm oğlunun
adına olan 131A nömrəli “Torpağın mül-
kiyyətə verilməsinə dair şəhadətnamə”
itdiyindən etibarsız sayılır.

***
Şərur rayonu, Çərçiboğan kənd sa-

kini Bağırov Nizami Həşim oğlunun
adına olan JN-361A nömrəli “Torpağın
mülkiyyətə verilməsinə dair şəhadət-
namə” itdiyindən etibarsız sayılır.

***
Ordubad şəhər sakini Əhmədov

Rüstəm Adil oğlunun adına olan 2977
inventar nömrəli texniki pasportu itdi-
yindən etibarsız sayılır.

*** 
Şahbuz rayonu, Mahmudoba kən-

dində Əliyev Hüseyn Müslüm oğlunun

adına verilmiş JN-168A nömrəli “Torpa-
ğın mülkiyyətə verilməsinə dair şəha-
dətnamə” itdiyindən etibarsız sayılır.

***
Şahbuz rayonu, Kolanı kəndində

Zülfüqarov Arif Murtuza oğlunun adına
verilmiş JN-138A, JN-138B və JN-138C

nömrəli “Torpağın mülkiyyətə verilmə-
sinə dair şəhadətnamə”lər itdiyindən eti-
barsız sayılır.

***
Şərur rayonu, Axura kəndində yaşa-

mış Bağırova Sara Xəlil qızının adına
olan JN-61 nömrəli “Torpağın mülkiy-
yətə verilməsinə dair şəhadətnamə” itdi-
yindən etibarsız sayılır.

***
Culfa rayonu, Saltaq kənd sakini

Əliyev Əli Əsgər oğlunun adına olan
JN-304A və JN-304B nömrəli “Torpağın
mülkiyyətə verilməsinə dair şəhadət-
namə”lər itdiyindən etibarsız sayılır.


